
Ўзбекистон Республикаси мустақиллигининг 35 йиллигигаА²ОЛИ БАНДЛИГИНИ 
ТАЪМИНЛАШ БªЙИЧА УСТУВОР 

ВАЗИФАЛАР БЕЛГИЛАНДИ

Вилоятда қабул қилинган мақсадли ман-
зилли дастурлар, янги саноат ва эркин иқ-
тисодий зоналарнинг ташкил этилиши, 
шунингдек, туризм салоҳиятини комплекс 
ишга солишга қаратилган лойиҳалар маҳал-
лий аҳоли турмуш фаровонлигини оширишга 
хизмат қилмоқда. Муҳими, маҳаллаларнинг 
иқтисодий ихтисослашуви, “бир контур — 
бир маҳсулот” тамойили асосида тўлиқ 
ишлаб чиқариш ва сотув занжирининг йўлга 
қўйилиши камбағалликни қисқартиришда, 
барқарор иш ўринларини яратишда ўзига хос 
самарадорликни кўрсатяпти. Таълим ва ра-
қамлаштириш, ёшларни замонавий касблар-
га йўналтириш ҳамда аҳолини тоза ичимлик 
сув ва муҳандислик-коммуникация тармоқла-
ри билан таъминлашга қаратилган тизимли 
ташаббуслар вилоятнинг келажакдаги ис-
тиқболларини белгилаб бермоқда.

Воҳада амалга оширилаётган ана шу кенг 
қамровли ислоҳотларнинг мазмун-моҳияти, 
саноатлаштириш, аграр ташаббусларнинг 
натижадорлиги ҳамда аҳоли даромадларини 
оширишга қаратилган устувор вазифалар 
ижросини атрофлича ёритиш мақсадида 
“Янги Ўзбекистон” ва “Правда Востока” 
газеталари бош муҳаррири Салим Дониёров 
Қашқадарё вилояти ҳокими Муротжон 
Азимов билан суҳбатлашди.

— Президентимиз жорий йилнинг 10 
март куни Қашқадарё вилоятини ривож-
лантириш бўйича ўтказган йиғилишда 
ҳудудда ишга солинмаган катта иқтисо-
дий салоҳият мавжудлигини таъкидлаб, 
инвестиция, саноат, қишлоқ хўжалиги ва 
бандликни ошириш бўйича аниқ вазифа-
ларни белгилаб берди. Бугун ушбу вазифа-
лар ижросида қайси йўналишлар устувор 
аҳамият касб этмоқда?

— Президентимиз Олий Мажлис ва Ўз-
бекистон халқига Мурожаатномасида шун-
дай фикрни алоҳида таъкидлаган эди: “Биз 

ўзгаришларни кутиб яшамаймиз, аксин-
ча, уларни ўзимиз, ўз ақл-заковатимиз ва 
масъулиятли меҳнатимиз билан ярата-
миз”. Бу тамойил кўзлаган марраларимизга 
етишимизда асосий дастуриламалимиз бўл-
моқда. Юртимиздаги янгиланишлар, исло-
ҳотлар бугун қашқадарёликлар ҳаётида ҳам 
ўз ифодасини топмоқда. 

Аввало, суҳбатимизни охирги йилларда 
юртимизда амалга оширилаётган ислоҳот-
ларнинг вилоятимиздаги самаралари ҳақи-
даги айрим рақамлардан бошласак. Вилоят 
ялпи ҳудудий маҳсулоти охирги 5 йилда 1,5 
бараварга ўсиб, 100 триллион сўмдан ошди. 
Қишлоқ хўжалиги, саноат, қурилиш, хизмат-
лар йўналишларида ҳам ўсишлар кузатилди. 

Жорий йилнинг биринчи ярим йиллиги 
натижаларига кўра вилоят иқтисодиёти 8,4 
фоиз ўсди. Ялпи ҳудудий маҳсулот ҳажми 
ҳам 55,7 триллион сўмни ташкил қилди. Йил 
якуни билан бу кўрсаткични 120 триллион 
сўмга етказиш бўйича чора-тадбирлар белги-
лаб олганмиз.

Саноат ишлаб чиқариш ҳам 8,3 фоиз ўсди. 
Электротехника соҳасида ўсиш 184, кимё со-
ҳасида 143, мебелсозликда 130, фармацевти-
када 119, тўқимачиликда 116 ва қурилиш са-
ноатида 110 фоизни ташкил қилди. Биргина 
мисол, Қарши шаҳридаги “Alp texno-servis” 
корхонаси ўтган йилнинг шу даврига нис-
батан 90 миллиард сўмликдан кўп электро-
техника маҳсулотлари ишлаб чиқарди ва бу 
кўрсаткич 19 каррага ошди. Бу маҳсулотлар 
тўлиқ экспортга йўналтирилмоқда. Корхона 
биринчи ярим йилликда 13 миллион доллар-
лик экспортни амалга оширди.

“Qarshi Conch Cement” заводи ҳам қарийб 
600 миллиард сўмлик маҳсулот ишлаб чиқар-
ди, ўсиш суръати 130 фоизни, экспорт ҳажми 
11 миллион долларни ташкил этди. Жорий 
йилнинг ўтган 6 ойида асосан импортни қис-
қартиришга қаратилган 962 миллиард сўмлик 

60 та лойиҳамиз ишга туширилди. Бундан 
ташқари, 110 та корхона фаолияти тикланиб, 
шунинг ҳисобидан қарийб 32 миллиард сўм-
лик маҳсулотлар ишлаб чиқарилди. 

Айни пайтда вилоятимизда Ислоҳотлар 
штаби самарали фаолият олиб бормоқда. 
Штаб чет эллик инвесторлар билан вилоят 
тадбиркорлари мулоқотини йўлга қўйиб, 
жуда катта имконият ва ташаббуслар борли-
гини аниқлаяпти. Юқорида сиз қайд этган 
йиғилишда белгиланган вазифалардан келиб 
чиқиб, жорий йилнинг 13 март куни Прези-
дентимизнинг Қашқадарё вилоятини иж-
тимоий-иқтисодий ривожлантириш бўйича 
“Қашқадарё вилоятини ижтимоий-иқтисодий 
ривожлантиришга қаратилган чора-тадбир-
ларни янада жадаллаштириш тўғрисида”ги 
қарори қабул қилинди.

Давлатимиз раҳбари қарор билан вилоя-
тимизни ривожлантириш учун 1,4 трил-
лион сўм маблағ ажратиб берди. Натижада 
вилоятимизнинг барча тармоқларида янги 
ўзгаришлар амалга оширилмоқда. Мазкур 
қарор вилоятимиз учун янги тараққиёт бос-
қичини бошлаб берадиган муҳим дастур 
ҳисобланади.

Жумладан, ялпи ҳудудий маҳсулот ўсиши-
ни таъминлаш, инвестициялар ҳажмини 3,5 
миллиард, экспортни 1 миллиард долларга 
етказиш каби аниқ мақсадлар билан ишлаяп-
миз.

— Қашқадарё табиий ресурсларга бой 
ҳудуд. Энди асосий мақсад хомашё эмас, 
юқори қўшилган қиймат яратадиган иш-
лаб чиқаришни ривожлантиришдан ибо-
рат. Бу борада вилоятда қандай янги са-
ноат лойиҳалари амалга оширилмоқда?

— Яқин йилларда ҳам Қашқадарё вилояти 
хомашё базасига айланиб қолган ҳудудлар-
дан бири эди. Вилоятимизда кўпроқ нефть-
газ корхоналарига кўз тикиб қолинганди. 
Биласиз, воҳамизда республикадаги энг кўп 

пахта, ғалла, пилла, чорвачилик маҳсулотла-
ри етиштирилади. Лекин бу йўналишда фақат 
пахта заводларидан бошқа корхона йўқ эди. 

Президентимиз олиб бораётган оқилона 
сиёсат туфайли вилоятимиз саноатининг асо-
сий мазмуни тубдан ўзгарди, яъни мақсад ма-
ҳаллий хомашёни тайёр маҳсулотгача қайта 
ишлаш, қўшимча қиймат занжирини яратиш, 
импорт ўрнини босиш ва экспортбоп маҳсу-
лот турларини кўпайтиришдан иборат.

Тўқимачилик вилоят саноатининг асосий 
драйвер йўналишларидан бири ҳисобланади. 
Вилоятда 2017 йилда 1,3 триллион сўмлик тў-
қимачилик маҳсулотлари ишлаб чиқарилган 
бўлса, 2025 йил якуни билан бу кўрсаткич 9,5 
баробарга ошиб, 12,4 триллион сўмга етди. 
Вилоятда фаолият кўрсатаётган 459 та тўқи-
мачилик ва тикув-трикотаж корхонасида 101 
минг тонна ип-калава, 25,4 миллион квадрат 
метр ип-газлама, 15,5 минг тонна мато, 100 
миллион донага яқин тайёр трикотаж ишлаб 
чиқариш қувватлари ташкил этилган. Тўқи-
мачиликнинг вилоят саноатидаги улуши 26 
фоизни ташкил этмоқда ва йил якуни билан 
30 фоизга етказилади. Бугунги кунда вилоят-
да пахта хомашёсидан тайёр маҳсулотгача 
бўлган занжир яратилган. Соҳада қатор янги 
лойиҳалар амалга оширилмоқда. Бу борада 
вилоятимизда фаолият юритаётган саноат зо-
налари катта аҳамият касб этмоқда. 

Жумладан, “Sulton Tex Group” МЧЖ 
томонидан қиймати 120 миллион доллар 
бўлган 3500 та иш ўрнига эга, сувни исроф 
қилмайдиган, Ўзбекистондаги уникал мато, 
тайёр кийим-кечак, гигиеник воситалар иш-
лаб чиқариш лойиҳаси амалга оширилмоқда. 
Лойиҳанинг кейинги босқичини мустақилли-
гимизнинг 35 йиллиги арафасида ишга туши-
риш кўзда тутилган. 

“Янги Ўзбекистон: Шиддатли эврилиш ва реал нати-
жалар манзили!” номли лойиҳанинг бу галги ташриф манзи-
ли ўзининг турфа табиати, улуғвор тоғлари, бепоён даштлари 
билан машҳур бўлган Қашқадарё вилояти бўлди.

Маълумки, ушбу лойиҳа билан мамлакатимизда эриши-
лаётган натижалар таҳлили орқали қисқа вақтда қандай катта 
тарих яратилаётганини очиб беришни мақсад қилганмиз. Шу 
ниятда “Янги Ўзбекистон” газетасининг битта сони тўлиқ 
ушбу ҳудуднинг ўн йиллик тараққиёт йўлига бағишланади.

Бунинг учун “Янги Ўзбекистон” газетасининг ижодий жа-
моаси Қашқадарё бўйлаб олис қишлоқ ва овуллардаги ўзга-
ришлар, шаҳарларнинг янгиланган қиёфаси билан яқиндан 
танишди. Зиёлилар, ёшлар, фаоллар ва оддий инсонлар билан 
суҳбатлашиб, уларнинг дил сўзларига қулоқ тутиб, қувончига 

шерик бўлди. Шу асосда реал ҳаётий ҳикоялар орқали исло-
ҳотлар кўламини очиб беришга ҳаракат қилинди. 

Бир сўз билан айтганда, ижодий жамоамиз Қашқадарё ви-
лоятида бўлиб, катта таассуротлар билан қайтди. Сафар ҳая-
жонли таассуротлар ва қувончли воқеаларга бой бўлди. Мам-
лакатимиздаги изчил ислоҳотларни қашқадарёликлар ҳаётида 
кўриб, кўнглимиз фахрга тўлди. 

Узоқ йиллар давомида Қашқадарёга фақат пахта етишти-
радиган ҳудуд сифатида қараб келинди. Сўнгги йиллардаги 
ислоҳотлар сабаб чорвачиликда ҳам вилоят салоҳияти ошиб, 
юқори натижаларга эришилмоқда. Ишлаб чиқариш соҳалари 
кенгайиб, туризм, ҳунармандчилик ривожланди. Хизмат кўр-
сатиш соҳаси тубдан яхшиланди. Айниқса, аҳолини ичимлик 
сув билан таъминлашда катта натижага эришилди. Йиллар 

давомида сувни олисдан ташиб ичган қашқадарёликларнинг 
хонадонига обиҳаёт кириб борди. Бундай ўзгаришларни санаб 
охирига етиб бўлмайди. Оддий мисол, бир-икки оила ўз ҳо-
лида деҳқончилик қилиб юрган ҳудуд бугун дунё бозорида ўз 
брендига эга машҳур манзилга айланди. 

Президентимизнинг ташаббуси асосида Кўкдалада етиш-
тирилаётган тарвузлар эртапишарлиги, ширинлиги билан хо-
риж бозоридан муносиб ўрин эгаллади. Натижада қанчадан-
қанча юртдошимиз ишли бўлди. 

Умид қиламизки, Қашқадарё вилоятидаги ўзгаришларга 
бағишланган бугунги таҳлилий мақолалар орқали ушбу за-
миндаги ислоҳотлар кўламини англаб, уларнинг қувончини 
юракдан ҳис этасиз. 

Таҳририят

Бугунги шиддатли ислоҳотлар даврида ҳар бир ҳудуднинг тараққиёт йўналиши мавжуд ресурслар билан кифояланиб қолмай, 
юқори қўшилган қиймат яратадиган замонавий иқтисодий тизимга ўтишни тақозо этмоқда. Илгари хомашё базаси сифатида қаралган 

Қашқадарёда сўнгги йилларда кечаётган ўзгаришлар драйвер соҳаларни кенгайтириш, аграр тармоқда сув ва ресурс тежовчи технологияларни 
ривожлантириш ҳамда озиқ-овқат хавфсизлигини мустаҳкамлаш йўналишларида янги босқичга кўтарилди. Ялпи ҳудудий маҳсулотнинг 

муттасил ўсиши, саноат таркибида тўқимачилик ва қурилиш материаллари улушининг ортиши ҳамда экспорт географиясининг кенгайиши 
ҳудуднинг иқтисодий имкониятлари нақадар кенглигини намоён қилмоқда.

Қашқадарё вилояти ҳокими Муротжон АЗИМОВ билан “Янги Ўзбекистон” ва 
“Правда Востока” газеталари бош муҳаррири Салим ДОНИЁРОВ суҳбати

¯АШ¯АДАРЁ:  ХОМАШЁ  ²УДУДИДАН  БИЛИМ  ВА 
Ю¯ОРИ  ТЕХНОЛОГИЯЛАРГА  ТАЯНГАН  И¯ТИСОДИЁТ  САРИ

“Янги Ўзбекистон” газетасининг ижодий жамоаси воҳанинг энг сўлим гўшаларидан бири — Қашқадарё вилоятида! 

Давлатимиз раҳбарининг Хоразм вилояти-
га ташрифи чоғида ҳудудни камбағаллик ва 
ишсизликдан холи ҳудудга айлантириш бўйи-
ча қатор топшириқлар берилган эди.

Тақдимотда ушбу топшириқлар ижроси-
ни ҳар бир маҳалла кесимида таъминлаш, 
мавжуд имкониятларни аниқ лойиҳалар ва 
барқарор иш ўринларига айлантириш бўйича 
ишлаб чиқилган режалар кўриб чиқилди.

Жорий йилнинг ўтган даврида вилоятда 
162 минг нафар аҳолининг даромади оширил-
ди, 29 минг киши доимий ишга жойлаштири-
либ, 37 минг нафар фуқаронинг норасмий 
бандлиги қонунийлаштирилди.

Кам таъминланган оилаларни қўллаб-қув-
ватлаш доирасида 28,9 мингта оиладаги 126,6 
минг нафар аҳолига 40 мингдан зиёд хизмат 
кўрсатилди. Жумладан, 12,4 минг киши дои-
мий ишга жойлаштирилди, 23,6 минг нафари 
тадбиркорликка жалб қилинди, 3,3 минг ки-
шига молиявий кўмак кўрсатилиб, 1,1 минг 
нафари касб-ҳунарга ўқитилди.

Натижада йил бошидан “Ижтимоий 
реестр”га киритилган 29 мингта оиладаги 
127 минг нафар аҳолининг расмий даромади 
ва моддий аҳволи яхшиланди. Ушбу оилалар 
камбағалликдан чиқарилди. Вилоятда камба-
ғаллик даражаси йил бошидаги 6,7 фоиздан 
3,9 фоизга пасайди.

Айни пайтда вилоятда 39 минг нафар иш-
сиз фуқаро бор, 102 минг киши меҳнат миг-
рациясида.

Бандлик соҳасидаги асосий масалалардан 
бири мавжуд вакансиялар билан иш излов-
чиларнинг касбий тайёргарлиги ўртасидаги 
тафовут экани қайд этилди. Айни пайтда 50 
мингдан зиёд вакансия мавжуд бўлса-да, за-
рур малакага эга кадрлар етишмаслиги сабаб-
ли уларнинг бир қисми бўш қолмоқда.

Давлатимиз раҳбари касб-ҳунарга ўқитиш 
тизимини қайта кўриб чиқиш ва уни меҳнат 
бозори эҳтиёжлари билан узвий боғлаш за-
рурлигини таъкидлади.

Ўтказилган сўровларда олий таълим муас-
сасалари талабаларининг 63 фоизи ўқиш жа-
раёнида етарли амалий кўникмаларни эгалла-
маётганини қайд этган. Шу боис, ўрта махсус 
ва профессионал таълим муассасаларида ама-
лий тайёргарликни кучайтириш, олий таълим 
ташкилотларининг мавжуд имкониятларидан 
касбга ўргатишда кенг фойдаланиш вазифаси 
қўйилди. Университетларда куннинг иккинчи 
ярмида талабаларнинг касбий ва амалий кў-
никмаларини ривожлантиришга қаратилган 
машғулотларни ташкил этиш зарурлиги таъ-
кидланди.

Камбағалликни қисқартириш бўйича иш-
ларни янгича ташкил этиш, одамларнинг 
меҳнат ва тадбиркорликка муносабатини ўз-
гартириш, шунингдек, уларнинг фаоллиги ва 
ташаббускорлигини рағбатлантириш муҳим-
лиги қайд этилди.

Камбағалликни қисқартириш ва банд-
ликни таъминлаш мақсадларига жами 6,4 
триллион сўм йўналтирилди. Тижорат банк-
ларининг 2,1 триллион сўмлик ресурслари 
ҳисобидан маҳаллалардаги лойиҳаларга 1,5 
триллион сўм кредит ажратилди. Шу тариқа 
вилоятдаги барча маҳаллалар молиявий ре-
сурслар билан қамраб олинди.

Президентимиз банкларнинг ишсизлик 
ва камбағалликни қисқартиришдаги амалий 
ҳиссаси маҳаллалардаги натижаларда кў-
риниши кераклигини таъкидлади. Банклар 
ҳудудлардаги имконият ва ташаббусларни 
аниқ бизнес лойиҳаларига айлантирадиган 

“лойиҳалар фабрикаси” бўлиши зарурлиги 
кўрсатиб ўтилди.

Шунингдек, “маҳалла еттилиги” ва маҳал-
ла банкирлари фаолияти самарадорлигини 
ошириш, уларнинг ишини аниқ натижадор-
лик кўрсаткичлари асосида баҳолаш масала-
ларига эътибор қаратилди. Камбағалликни 
қисқартиришда уларнинг вазифалари, иш 
усуллари ва масъулият доирасини белгилаш 
бўйича янги механизмларни ишлаб чиқиш 
топширилди.

Тақдимотда йил якунига қадар 18 мингта 
кам таъминланган оиладаги 81 минг нафар 
аҳолини камбағалликдан чиқариш ва 39 минг 
нафар ишсиз фуқарони доимий иш билан таъ-
минлаш режалари баён қилинди.

— Булар оддий рақамлар эмас. Ҳар бир 
инсонга алоҳида ёндашиб, унинг имконият-
ларини яхши билишимиз, шундан келиб чи-
қиб, муносиб иш топиб беришимиз керак, — 
деди Президентимиз.

Бунинг учун саноат, хизмат кўрсатиш, ту-
ризм, транспорт, қишлоқ хўжалиги ва қури-
лиш соҳаларидаги инвестиция лойиҳалари 
ишга солинади. Микросаноат марказларида 
250 та янги корхона ташкил этилиб, маҳалла 
банкирлари иштирокидаги лойиҳалар кенгай-
тирилади, янги иш ўринлари яратиш ва тад-
биркорлик фаолиятини қонунийлаштириш 
чоралари кўрилади.

Паррандачилик, чорвачилик, балиқчилик, 
мебель ишлаб чиқариш, иссиқхона хўжалиги 
ва ўсимликчилик йўналишларида 36 та коо-
перация ташкил этилиб, уларга 201 та маҳал-
ладаги 15,8 мингта кам таъминланган оила 
жалб қилинади.

Шунингдек, 12 та таянч ва 38 та ёндош 
маҳаллада 70 та “локомотив” лойиҳа амалга 
оширилиб, 1,1 мингта иш ўрни яратилади. 
Тадбиркорлик лойиҳалари учун 650 мил-
лиард сўм ажратилиб, 2,5 мингта микролойи-
ҳа рўёбга чиқарилади.

Янгиариқ туманидаги Шихбоғи маҳалла-
сини таянч маҳалла сифатида ривожланти-
риш режаси ҳам муҳокама марказида бўлди. 
У билан бирга Қармиш, Шеробод ва Каттабоғ 
маҳаллалари қамраб олинади. Ушбу маҳалла-
ларда жами 18,2 минг нафар аҳоли истиқомат 
қилади, 319 та тадбиркорлик субъекти фао-
лият юритмоқда.

Таянч ва унга туташ маҳаллаларда саноат 
зонаси, микросаноат маркази, замонавий бо-
зор ва хизмат кўрсатиш объектларини ташкил 
этиш, интенсив боғ барпо қилиш, чорвачи-
лик ва паррандачилик мажмуаларини ишга 
тушириш мўлжалланган. Шунингдек, ички 
йўллар, пиёдалар йўлаги, электр ва сув таъ-
миноти инфратузилмаси яхшиланади.

Хорижий консалтинг ташкилотлари ишти-
рокида мазкур ҳудудни ривожлантиришнинг 
мастер-режаси ишлаб чиқилиб, маҳаллий 
лойиҳачиларнинг малакаси оширилади. Маз-
кур чоралар орқали 1,5 мингта барқарор иш 
ўрни яратиш, аҳоли даромадини 20-30 фоизга 
ошириш ҳамда ҳудудни камбағаллик ва иш-
сизликдан холи қилиш режалаштирилган.

Давлатимиз раҳбари эҳтиёжманд аҳоли 
қатламлари билан ишлашнинг амалдаги ме-
ханизмлари ва методологиясини тўлиқ қайта 
кўриб чиқиш зарурлигини таъкидлади. Мам-
лакатимизда камбағалликка қарши курашиш 
сиёсатини янги босқичга олиб чиқиш бўйича 
таклифлар тайёрлаш ҳамда уларни алоҳида 
видеоселектор йиғилишида муҳокама қилиш 
белгиланди.

ЎзА 

Президент Шавкат Мирзиёев 20 август куни Хоразм вилояти 
мисолида мамлакатимизда аҳоли бандлигини таъминлаш, 

даромадларни ошириш ва камбағалликни қисқартириш бўйича 
навбатдаги чора-тадбирлар тақдимоти билан танишди.

ЯНГИ ªЗБЕКИСТОН:  ШИДДАТЛИ  ЭВРИЛИШ 
ВА  РЕАЛ  НАТИЖАЛАР  МАНЗИЛИ

ТАДБИРКОРНИ 
¯ªЛЛАБ-¯УВВАТЛАЙДИГАН 

КОМПЛЕКС ТИЗИМ ЯРАТИЛАДИ
Президентимизнинг Хива шаҳридаги Конгресс-холл мажмуасида 

25 мингга яқин тадбиркор билан ўтказган очиқ мулоқоти 
нафақат мамлакатимиз, балки хорижда ҳам катта қизиқиш 

уйғотди десак, муболаға бўлмайди. Кўпдан буён ҳаяжон билан 
кутилган ушбу анжуманни одатдагидек анъанавий учрашув эмас, 
балки давлат ва бизнес ўртасидаги ишончли ҳамкорликнинг янги 

босқичи сифатида баҳолаш мумкин.



2 Ўтган беш йилда бизнес учун ажратилган кредит портфели қарийб 3 карра ошиб, 
450 триллион сўмга етди. Тадбиркорлар 650 триллион сўмлик солиқ ва божхона имтиёзларидан 

фойдаланди. Кўплаб бизнес вакиллари хорижий банклардан ўз лойиҳаларига мустақил равишда 
1 миллиард доллар жалб қилди.

²АР БИР ИМТИЁЗ — ИМКОНИЯТ

УЧРАШУВДА  БИЛДИРИЛГАН 
ТАКЛИФЛАРНИ  ИЖОБИЙ  ҚАБУЛ  ҚИЛДИК

ТАДБИРКОРНИ ¯ªЛЛАБ-¯УВВАТЛАЙДИГАН 
КОМПЛЕКС ТИЗИМ ЯРАТИЛАДИ

Ушбу мулоқот мамлакатимизда ишби-
лармонлик муҳитини яхшилаш ва тадбир-
корликни рағбатлантириш изчил ҳамда 
ортга қайтмас сиёсатга айланганини яна 
бир бор намоён этди.

Давлатимиз раҳбари юртимиз тараққиё-
ти йўлида ўзига хос локомотив вазифасини 
бажараётган 1 миллион 200 минглик бизнес 
ҳамжамияти вакилларини Тадбиркорлар 
куни билан самимий қутлади ва келгусидаги 
ишларига улкан муваффақият тилади. Бун-
дан беш йил аввал тадбиркорлар билан очиқ 
мулоқот ўтказиш анъанаси йўлга қўйилга-
нидан буён бизнес ривожига тўсиқ бўлган 
минглаб масалаларга қонуний ва асосли 
ечимлар топилганига урғу берар экан, ушбу 
соҳага оид 84 та қонун, 861 та фармон ва қа-
рор қабул қилинганини алоҳида таъкидлади.

— Нима учун? Тадбиркорларимизга ша-
роит яратиб, янги иш ўринларини кўпай-
тириш, одамларимизни узоққа бормасдан, 
маҳалласининг ўзида даромадли қилиш 
учун, — деди Президентимиз.

Эътиборли жиҳати, бугун жаҳондаги 
мураккаб вазиятга қарамай, жорий йил-
нинг биринчи ярмида Ўзбекистон иқтисо-
диёти 8,5 фоиз ўсгани, шунингдек, халқаро 
рейтинг агентликлари мамлакатимизнинг 
суверен кредит рейтинги янада яхшила-
наётганини эътироф этгани барчамизни 
қувонтиради. Давлатимиз раҳбари бу каби 

Салкам 37 йилдан буён тадбиркорман. “Тикув-
чи Анорагул” МЧЖда миллий ҳунармандлик маҳ-
сулотларини ишлаб чиқарамиз. Шунинг ортидан 
ўнлаб хотин-қизлар бандлигини таъминлаганмиз. 
Тадбиркорлик билан бир вақтда “Ҳунарманд” 
уюшмасининг Шаҳрисабз шаҳри бўлимига раҳ-
барлик қилиб келаман. Фаолиятимнинг асосий 
қисми миллий маҳсулотларни ишлаб чиқариб, ма-
ҳаллий бозорларда оммалаштириш, жаҳон бозор-
ларида кенг тарғиб қилишга қаратилган.

Президентимизнинг тадбиркорлар билан бў-
либ ўтган бу галги учрашуви ҳам биз учун катта 
байрамга айланди. Ҳар йили шу очиқ мулоқотни 
интиқиб кутамиз. Аввало, давлатимиз раҳбари 
билан учрашув, қолаверса, бериладиган янги им-
тиёзлар бизнес эгалари фаолиятидаги катта ўзга-
ришлар, ривожланишларга йўл очади.

Бу гал ҳам кўплаб имтиёзлар ҳақида гапи-
рилди. Уларнинг аксарияти менинг фаолиятимда 
ҳам қўл келади. Масалан, меҳмонхоналар очишга 
субсидиялар ажратилиши катта имкониятлардан 
бири. Чунки ўзимнинг ҳам 10 хонали кичик меҳ-
монхонам бор. Бу ерда ўнлаб меҳмонга хизмат 
кўрсатамиз. Шу йўналишда ҳам фаолиятимизни 
кенгайтириш ҳаракатидамиз. Шаҳрисабз туризм 
шаҳри бўлгани боис, сайёҳлар оқими кундан кунга 
ошиб боряпти. Меҳмонхоналар, хизмат кўрсатиш 
соҳаларига талаб катта. Қолаверса, сайёҳларнинг 
миллий ҳунармандчилик маҳсулотларига қизиқи-
ши юқори. Шу боис, сайёҳлар учун меҳмонхона 
хизматларини кенгайтириб, миллий ҳунарманд-
чилик маҳсулотлари савдоси орқали маданий ме-
росимиз, анъаналаримизни тарғиб қилишга инти-
ляпмиз. Бу борада берилаётган субсидиялар биз 
учун навбатдаги енгилликдир.

Мени қувонтирган яна бир муҳим жиҳат — 
давлатимиз раҳбарининг кадрлар тайёрлаш ва 

Бундай мулоқотларнинг энг муҳим жиҳати — очиқ-
лик ва самимийлик. Учрашувда икки томон ҳам ўз фик-
рини эркин билдиряпти. Давлатимиз раҳбари соҳадаги 
масалалар, келгусидаги вазифалар ва янги имкониятлар 
ҳақида қарашларини баён қилмоқда. Ишбилармонлар 
эса ўз тажрибаси, таклиф ва мулоҳазаларини ўртага таш-
ламоқда. Менимча, бундай тўғридан тўғри мулоқотнинг 
ўзиёқ катта аҳамиятга эга.

Очиқ мулоқот мамлакатимизда бизнесни 
ривожлантиришга туртки берувчи янги, 
мукаммал институт, самарали механизм 
сифатида шаклланди. Бу галги самимий 
мулоқотда тадбиркорлар кўтарган масалалар 
асосида беш устувор йўналиш бўйича янги 
ташаббуслар эълон қилинди.

Актам ҲАИТОВ,
Олий Мажлис Қонунчилик 

палатаси фракцияси раҳбари

улкан натижалар, энг аввало, тадбиркорлар 
билан елкама-елка амалга оширилаётган 
ислоҳотлар самараси эканини қайд этди.

Илк мулоқотдан буён ўтган давр орали-
ғида тадбиркорларнинг минглаб ташаббус-
лари қонунчилик ҳужжатларида, бизнес-
ни қўллаб-қувватловчи янги тузилмалар 

очилганида ва бошқа ижобий ўзгаришлар-
да ўз ифодасини топгани бу ёндашувнинг 
амалий исботидир. 

Жумладан, ўтган беш йилда бизнес 
учун ажратилган кредит портфели қарийб 
3 карра ошиб, 450 триллион сўмга етди. 
Тадбиркорлар 650 триллион сўмлик солиқ 
ва божхона имтиёзларидан фойдаланди. 
Кўплаб бизнес вакиллари хорижий банк-
лардан ўз лойиҳаларига мустақил равишда  
1 миллиард доллар жалб қилди. Шунинг-
дек, корхоналарнинг асосий капиталга ин-
вестицияси 3 карра кўпайиб, 363 триллион 
сўмга етди. Саноати 100 миллион доллар-
дан зиёд туманлар сони 66 тадан 116 тага 
кўпайди. Бизнесини маҳаллада бошлаб, 
юртимиз бўйлаб ўнлаб филиалларга эга 
тадбиркорлар 550 дан, миллий брендини 
яратганлар 300 дан ошди.

Шунингдек, қўшилган қиймат солиғига 
ўтиш чегараси 1 миллиард сўмдан 5 мил-
лиард сўмга оширилди. Кафе ва ресторан-
ларга 100 миллиард сўм ҚҚС “кешбек” 
сифатида қайтарилди. Қишлоқ хўжалиги 

маҳсулотларига “ноль” ставка жорий қи-
лингани ҳисобига 400 миллиард сўм фер-
мерлар ҳисоб рақамида қолди. Жаҳон 
банкининг инвестиция ва ишбилармонлик 
муҳити бўйича ҳисоботида Ўзбекистон 
31-ўринни эгаллади...

Бу рақамлар давлатнинг бизнесга ён-
дашуви “кўпроқ солиқ ундириш”дан 
“тадбиркорни ўстириш, айланмасини 
кенгайтириш орқали иқтисодий базани 
мустаҳкамлаш” тамойилига ўтаётганидан 
далолат беради.

Очиқ мулоқот мамлакатимизда бизнес-
ни ривожлантиришга туртки берувчи янги, 
мукаммал институт, самарали механизм 
сифатида шаклланди. Бу галги самимий 
мулоқотда тадбиркорлар кўтарган масала-
лар асосида беш устувор йўналиш бўйича 
янги ташаббуслар эълон қилинди.

Биринчи йўналиш тадбиркорлик учун 
барқарор ўсиш траекториясини таъмин-
лашдан иборат. Мазкур ташаббус стар-
таплар ва ривожланаётган бизнеснинг 
маблағга эҳтиёжи, гаров таъминотининг 
етишмаслиги, айрим бюрократик омил-
лар ҳамда бизнесни юритишда тадбир-
корларни қўллаб-қувватлаш тизими му-
каммал эмаслиги сабабли юзага келди. 
Бу ташаббус амалга ошиши туфайли 
тадбиркорликни комплекс қўллаб-қув-
ватлайдиган ягона экотизим яратилади. 
Сунъий интеллект ва енгиллаштирилган 
кредитлар эвазига янги бизнесларни йўл-
га қўйиш осонлашади. 

Президентимизнинг “Тадбиркорни би-
ринчи қадамидан катта бизнесга айлангу-
нича бошидан охиригача қўллаб-қувват-
лайдиган комплекс тизим яратамиз” деган 
сўзлари барчамизни қувонтирди.

Ҳудудларда бизнес имкониятларини 
ошириш иккинчи йўналиш сифатида бел-
гиланмоқда. Ер-мулк олиш жараёни “тайёр 
пакет” тизими орқали тезлашиши, айланма 
маблағ тежалиши маҳаллийлаштириш ҳам-
да ишлаб чиқариш ҳажми ортишига хизмат 
қилади.

Асосийси, қолган учта йўналиш бўйича 
белгилаб берилган барча вазифалар ҳам, 
биринчи навбатда, тадбиркорлар манфаати 
йўлида хизмат қилади. Масалан, кейинги 
йилларда мамлакатимизда рақобатбар-
дошликни ва меҳнат унумдорлигини янада 
ошириш, маҳсулот таннархини пасайти-
риш, хусусий секторга ташқи инвестиция-
ларни кўпроқ жалб қилиш ва замонавий 
мутахассислар танқислигини бартараф 

этиш эҳтиёжи вужудга келди. Давлатимиз 
раҳбари томонидан “сунъий интеллект — 
бошқарув самарадорлиги — янги инвес-
тициялар” экотизимини яратиш вазифаси 
белгилангани ана шу камчиликларга бар-
ҳам беради.

Президентимизнинг экспорт салоҳияти-
ни ошириш ва миллий брендларни ташқи 
бозорларга олиб чиқишга оид ташаббуси 
эса корхоналар фаолиятига сунъий интел-
лект ва автоматлаштирилган бошқарув ин-
теграция қилиниши ҳисобига даромадлар 
ортиши, маҳаллий компаниялар халқаро 
капитал бозорига чиқиб, миллиардлаб дол-
лар жалб этиш имконига эга бўлиши ҳамда 
юз минглаб ёшлар замонавий, юқори да-
ромадли касбларни эгаллашига йўл очиб 
беради.

Турли назорат органлари томонидан 
тадбиркорлар фаолияти такрорий текши-
рувлар ўтказилиши, катта молиявий жа-
рималар ва лицензиялаш-рухсат бериш 
жараёнидаги баъзи бюрократик босимлар 
бешинчи — бизнесга маъмурий босимни 
кескин камайтириш ташаббусига турт-
ки берди дейиш мумкин. Тез орада кичик 
бизнес учун 3 йиллик мораторий жорий 
қилиниши, “сукут — розилик” тамойили-
нинг кучга кириши, жарималарнинг камай-
тирилиши ва бошқа енгилликлар бизнес 
учун хотиржам, эркин ва шаффоф муҳит 
яратишга хизмат қилади.

Ушбу ҳаётий ташаббуслар 
тадбиркорлар учун ғоят 
долзарб бўлиб турган 
масалаларни ҳал қилишга 
қаратилган. Улар кичик 
бизнесга янги имкониятлар 
эшигини очади. Ўрта 
бизнесни ривожлантиришга 
туртки беради. Қисқаси, 
тадбиркорларга янги 
марраларни забт этиш учун 
замин ҳозирлайди.

Мулоқотда илгари сурилган ташаббус-
лар тадбиркорликни қўллаб-қувватлаш, 
ишбилармонлик муҳитини янада яхшилаш 
ва хусусий секторнинг иқтисодиётдаги ўр-
нини мустаҳкамлашда жуда муҳим. Зеро, 
тадбиркор учун яратилган ҳар бир қулай-
лик — янги иш ўрни, барқарор даромад ва 
мамлакат иқтисодий тараққиёти учун мус-
таҳкам замин демакдир.

Шу кунларда жуда хурсандман. Давлатимиз раҳбарининг 
тегишли фармонига кўра, “Шуҳрат” медали билан тақдирландим. Бу 
мен учун мамлакатимиз мустақиллигининг 35 йиллиги шодиёнаси 
олдидан катта туҳфа бўлди. Кичик меҳнатимизни ардоқлаб кўкка 

кўтарган, барча шароитларни яратиб бериб, доимий эътибор, қўллаб-
қувватлов кўрсатаётган Президентимизга чуқур миннатдорлик 

билдираман. Тадбиркорлигимдан ғурурландим.

ўқитиш масаласига алоҳида эътибор қаратгани 
бўлди. Очиғи, бу — тадбиркорларни энг кўп қий-
найдиган масалалардан. Ўзим ҳам 20 та тикув 
машинаси ишлатаман, лекин буларни тузатади-
ган мутахассис топилмаяпти. Кекса ҳунарманд-
ларимиз деярли йўқ. Ёшлар орасида эса тикувчи 
ҳунармандларни топиш анча қийин. Бу борада 
ўқитишни йўлга қўядиган тадбиркорларга қатор 
енгилликлар берилади. Насиб бўлса, ўзим ҳам тех-
никум очиб, ёшларни миллий ҳунармандчилик ва 
бошқа соҳаларда ўқитишни ният қилдим.

Президентимизнинг тадбиркорлар билан бу 
галги учрашуви Хоразм вилоятида бўлаётгани 
ҳам алоҳида аҳамиятли. Очиғи, Хивага биринчи 
марта келишим. Худди давлатимиз раҳбарининг 
ўзи бизни бу ерга таклиф қилгандек, меҳмондек 
ҳис қиляпмиз ўзимизни. Бир неча кундан буён 
шу ердамиз ва тарихий шаҳар гўзалликларини 
томоша қилиб, юртимиздаги шиддатли ривож-
ланишлардан фахрланяпмиз. Тадбиркорларнинг 
ўзаро мулоқоти учун ҳам қулай фурсат бўлди. 
Бир-биримиз билан фикр алмашиб, ҳамкорлик 
ўрнатяпмиз.

Учрашувдан жуда катта таассурот ва ҳаяжон 
билан чиқдим. Бу ерда эшитганларимни тезроқ 
оила аъзоларим, яқинларим, дўстларимга айтиб 
беришга ошиқяпман. Юрагим қувончдан ҳапқи-
риб уряпти. Янги Ўзбекистонимизга, бизни доим 
қўллаб-қувватлаб, ёнимизда турган Президенти-
мизга кўз тегмасин.

Гулнора ЧОРИЕВА,
“Тикувчи Анорагул” хусусий 

корхонаси раҳбари, “Шуҳрат” 
медали соҳиби

Давлатимиз раҳбари 
билан учрашувда биринчи 
марта иштирок этган 
ишбилармонларда 
бир фикр уйғонганига 
ишонаман: “Нега бундан 
олдинроқ тадбиркор 
бўлмаган эканмиз?”. Чунки 
бугун мамлакатимизда 
бизнес бошлаш, ишлаб 
чиқаришни йўлга 
қўйиш ва кенгайтириш 
учун яратилаётган 
имкониятларни кўриб, 
юртимизда хусусий 
секторга қанчалик катта 
эътибор қаратилаётганини 
яна бир бор ҳис қилдик.

Учрашувни қанча таърифласак ҳам арзийди. Чунки бу 
ерда гап фақат имтиёзлар ёки алоҳида енгилликлар ҳақида 
бораётгани йўқ. Масала мамлакат иқтисодиётини юксал-
тириш, ишлаб чиқаришни кўпайтириш, янги иш ўринлари 
очиш ва ҳар бир ташаббускор инсонга ўз салоҳиятини на-
моён этиши учун шароит яратиш ҳақида кетяпти.

Тадбиркор табиатан натижани ўйлайди. Чунки фой-
да бўлмаса, корхонани ривожлантириш, янги ускуналар 

олиш, иш ўринларини кўпайтиришнинг имкони йўқ. 
Корхона даромадли ишласа, қуввати ортади, янги ло-
йиҳаларга қадам қўйилади. Энг муҳими, бу жараёндан 
нафақат корхона эгаси, балки унда меҳнат қилаётган 
одамлар, уларнинг оиласи ва умуман, жамият манфаат 
кўради.

Шу боис, учрашувда билдирилган таклифларни жуда 
ижобий қабул қилдик. Давлатимиз раҳбарининг ҳар бир 
ташаббусида ишлаш, ўсиш, янги лойиҳа бошлаш ва им-
кониятларни кенгайтириш учун янги шароитлар яратиш 
мақсади кўриниб турибди.

Албатта, имкониятнинг ўзи ҳали натижа дегани эмас. 
Уни тўғри англаш, унумли фойдаланиш ва амалда нати-
жа кўрсатиш керак. Менимча, бугунги ишбилармоннинг 
энг катта вазифаси ҳам шу — яратилган шароитни реал 
иқтисодий натижага айлантириш.

Бугун берилган имкониятдан тўғри фойдаланган кор-
хона эртага ўз ишлаб чиқаришини кенгайтиради, янги 
бозорларга чиқади, кўпроқ маҳсулот ишлаб чиқаради, 
иш ўринлари очади. Бу эса мамлакатимиз иқтисодий 
қудрати ва халқимиз фаровонлигига хизмат қилади.

Режеп АВЕЗОВ,
тадбиркор

ЭЪТИРОФ — УЛКАН МАРРАЛАРГА ЧОРЛОВ
соҳасида меҳнат қилаётган минглаб юрт-
дошларимизга билдирилган юксак ҳурмат 
ифодаси, деб қабул қиламан.

Мана, ўн йилдирки, жамоамиз аъзо-
лари ҳар йили пахта ва ғалладан юқори 
ҳосил олиб, режани ортиғи билан бажа-
риб келяпти. Бу йил 700 гектар майдон-
га “Хитой-57” ғўза нави экилди. Айни 
пайтда қўшқатор усулда экилган ғўзала-
римиз баравж ривожланмоқда. 200 гектар 
майдонда экинлар томчилатиб суғориш 
технологияси асосида парваришланяпти. 
Бу каби замонавий ёндашувлар ер ва сув 
ресурсларидан самарали фойдаланиш, 
меҳнат унумдорлигини ошириш ҳамда 
ҳосилдорликни юксалтиришда катта аҳа-
мият касб этмоқда.

Бугун хўжалигимизда 50 та доимий 
иш ўрни очилган. Элликдан зиёд қишлоқ 
хўжалиги техникасига эгамиз. “Янги Ар-
насой Азиз техникаси” МЧЖга қарашли 
техника сақлаш марказимиздаги машина 
ва агрегатлар шартнома асосида бошқа 
фермер хўжаликларига ҳам хизмат кўр-
сатмоқда. Кўп тармоқли фермер хўжа-
лигимизда 60 бош наслли қорамол, 300 
бош парранда боқилмоқда. Икки гектар 
майдонда балиқчилик йўлга қўйилган.

Буларнинг барчаси, аввало, юртимизда 
тадбиркорлик учун яратилган имконият-
лар самарасидир. Давлатимиз томонидан 

Тонг ёришиши билан далага 
кириб келган деҳқоннинг 
нияти битта — она замин 
бағрига қадалган ҳар бир 
ниҳолни асраб-авайлаш, 
меҳнатини ҳосилга 
айлантириб, эл дастурхонига 
тортиқ қилиш. Зеро, ер билан 
тиллашаётган инсоннинг 
ҳар бир қадами ортида юрт 
фаровонлиги мужассам.

фермер ва тадбиркорларнинг ташаббус-
ларини қўллаб-қувватлаш, молиявий им-
кониятларини кенгайтириш, замонавий 
технологияларни жорий этишга кўмак-
лашиш, ер ва сув ресурсларидан оқилона 
фойдаланиш учун шароит яратилаётгани 
натижа бермоқда.

Давлатимиз раҳбарининг тадбир-
корлар билан учрашувида билдирилган 
фикрлар ҳам бизга катта куч ва ишонч 
бағишлади. Унда тадбиркорликни яна-
да ривожлантириш, ишбилармонлар-
ни қўллаб-қувватлашни янги босқичга 
олиб чиқиш, бизнес эгаларининг муам-
моларини жойида ҳал этиш, янги лойи-
ҳалар ва ташаббусларга кенг йўл очиш 
зарурлигига алоҳида эътибор қаратилга-
ни биз, мулкдорлар учун муҳим дасту-
руламалдир.

Айниқса, тадбиркорликни фақат 
даромад манбаи эмас, балки янги иш 
ўринлари, аҳоли фаровонлиги, ҳудудлар 
тараққиёти ва мамлакат иқтисодий сало-
ҳиятини юксалтиришнинг муҳим омили 
сифатида кўриш зарурлиги зиммамизга 
янада катта масъулият юклайди. Бугун 
тадбиркорга билдирилаётган ишонч ва 
яратилаётган имкониятларга муносиб жа-
воб бериш, янги лойиҳаларни ҳаётга тат-
биқ этиш — энг муҳим вазифамиз. Фер-
мер ва тадбиркорлар учун берилаётган 

янги имтиёзлардан фойдаланган ҳолда 
қишлоқ хўжалигида замонавий техноло-
гияларни кенг жорий этиш, маҳсулот иш-
лаб чиқариш ҳажми ва сифатини ошириш, 
қайта ишлаш тармоқларини ривожланти-
риш, иш ўринлари очишга янада жиддий 
эътибор қаратамиз.

“Фаол тадбиркор” кўкрак нишони 
мен учун эришилган марра эмас, аксин-
ча, янги мақсадлар сари дадил инти-
лишга даъватдир. Давлатимиз раҳбарига 
тадбиркор ва фермерларга қаратаётган 
юксак эътибори, ишонч ва қўллаб-қув-
ватлови учун самимий миннатдорлик 
билдираман.

Бундан буён ҳам юртимиз дастурхо-
нини янада тўкин қилиш, ердан унумли 
фойдаланиш, сифатли ва рақобатбардош 
маҳсулот етиштириш, иш ўринлари очиш 
ҳамда мамлакатимиз тараққиётига муно-
сиб ҳисса қўшиш учун бор куч ва имко-
ниятимизни сафарбар этамиз.

Нуриддин АБЖАЛОВ,
“Пахтакорлик Диёржон 

даласи” фермер хўжалиги 
раҳбари, “Фаол тадбиркор” 

кўкрак нишони соҳиби

Бугун мамлакатимизда фермер ва 
тадбиркорлар учун яратилаётган имко-
ниятлар ана шу эзгу мақсадларни янгича 
мазмун билан бойитмоқда. Тадбиркорга 
ишонч билдириш, ташаббусини қўллаб-
қувватлаш, меҳнатини муносиб рағбат-
лантириш юртимиздаги ислоҳотларнинг 
муҳим йўналишларидан бирига айланди. 
Бу эса, ўз навбатида, ҳар бир мулкдорни 
янада катта мақсадлар сари ундамоқда.

Президентимизнинг фармойишига 
кўра, “Фаол тадбиркор” кўкрак нишони 
билан тақдирланганим кутилмаган воқеа 
бўлди. Бу мен учун алоҳида шараф ва катта 
масъулиятдир. Ушбу юксак эътирофни на-
фақат ўз меҳнатимга, балки фермер хўжа-
лигимизда фидокорона меҳнат қилаётган 
жамоамизга, умуман, қишлоқ хўжалиги 

Яна бир йирик ташаббус — Муборак ту-
мани Кончилар маҳалласида 200 гектар май-
донда инновaцион саноат зонасини ташкил 
этиш. Унда 5 та асосий ва 30 та қўшимча ло-
йиҳани жойлаштириш, муҳандислик тармоқ-
ларини олдиндан етказиш ва инвесторларга 
тайёр ишлаб чиқариш майдони таклиф этиш 
кўзда тутилган. Бундан ташқари, Таллимар-
жон иссиқлик электр станцияси атрофида 
ҳам саноат зоналарини ташкил қилиш бўйича 
ишлаяпмиз. 

Саноатни фақат йирик шаҳарлар ёки са-
ноат марказларига тўплаб қўймасдан, чекка 
туманларда ҳам бир маромда ривожланти-
риш асосий мақсад қилиб олинган. Бунинг 
учун янгидан ташкил этилаётган ҳар бир 
корхона олдига аниқ ва қатъий талаблар қў-
йилмоқда. Хусусан, янги корхонанинг ма-
ҳаллийлаштириш даражаси, энергия сама-
радорлиги, экспорт имконияти ва яратилган 
барқарор иш ўрни ва ҳоказо. Шу йўл билан 
ҳудудларнинг иқтисодий салоҳияти тенглаш-
тирилади, туманларда янги саноат нуқталари 
пайдо бўлади ва аҳолининг турмуш даражаси 
оширилади.

— Сув танқислиги Қашқадарё учун 
ҳам долзарб масалалардан бири. Сув те-
жовчи технологияларни жорий этиш, ка-
налларни реконструкция қилиш ва аграр 
соҳада самарадорликни ошириш бўйича 
қандай аниқ натижалар кутиляпти?

— Хабарингиз бор, мамлакaтимизда энг 
қиммат сув Қашқадарёда. Амударёдан 7 та 
насос станцияси орқали Қарши магистрал 
каналида вилоятимизнинг пахта ва ғалла энг 
кўп етиштириладиган бир қатор ҳудудларига 
сув етказилади. Шу боис, Қашқадарёда сув-
дан тежамкор фойдаланиш қишлоқ хўжали-
гининг барқарорлиги, озиқ-овқат хавфсиз-
лиги ва қишлоқ аҳолиси даромади учун ҳал 
қилувчи аҳамиятга эга.

Ҳозир 260,7 минг гектар, яъни суғорила-
диган майдонларнинг 51 фоизи сув тежовчи 
технологиялар билан қамраб олинган. Йил 
якунига қадар ушбу кўрсаткични 58 фоизга 
етказиш, жумладан, 70,6 минг гектарда том-
чилатиб ва ёмғирлатиб суғориш технология-
ларини жорий этиш ҳамда 27,4 минг гектар 
майдонни лазерли текислаш белгиланган. 
Сув етказиб бериш тизимида 320 километр 
магистрал ва 3,3 минг километр ички ка-
нални бетонлаш, 16 та насос станциясини 
модернизaция қилиш режалаштирилган. Ҳи-
соб-китобларга кўра, бу чоралар йилига 800 
миллион куб метргача сувни иқтисод қилиш 
имконини беради.

Бугунга қадар 66 километр канал қурил-
ди ва реконструкция қилинди, 687 километр 
суғориш ҳамда коллектор-дренаж тармоғида 
таъмирлаш ишлари бажарилди. Натижада 
11,8 миллион куб метр сув йўқотилишининг 
олди олиниб, 18,5 минг гектар ернинг сув 
таъминоти ҳамда 7,2 минг гектар майдон-
нинг мелиоратив ҳолати яхшиланди. Сув 
тежамкорлиги агротехнология билан бирга 
қўлланади. Бунинг учун сифатли уруғ, замо-
навий техника, тупроқ таҳлили ва озиқланти-
риш меъёрлари сув билан ягона технологик 
жараёнда бошқарилади.

Келгуси босқичда сув ҳисоби рақамлаш-
тирилиб, асосий канал ва насос станцияла-
рида “ақлли” ўлчаш воситалари ўрнатилади. 
Натижа бажарилган қурилиш ҳажми билан 
эмас, даланинг охиригача етиб борган сув, 
тежалган электр энергияси ва гектардан 
олинган қўшимча даромад билан баҳоланади. 
Етакчи олий таълим муассасалари, шунинг-
дек, воҳамиздаги Жанубий деҳқончилик ил-
мий-тадқиқот институти билан ҳамкорликда 
сувсизликка чидамли экинларини экиш бўйи-
ча тадқиқотлар кўлами кенгаймоқда. 

— Президентимиз томонидан озиқ-ов-
қат хавфсизлигини таъминлаш масаласи-
га алоҳида эътибор қаратилмоқда. Хусу-
сан, бозорларда гўшт, мева-сабзавот маҳ-
сулотлари нархларининг барқарорлигини 
таъминлаш ва захирасини яратиш бўйича 
алоҳида кўрсатмалар берилди. Бу борада 
амалга оширилаётган ишлар хусусида ҳам 
тўхталсангиз. 

— Бу йўналишда Қашқадарёда имконият-
лар жуда катта. Айниқса, чорва бўйича. Шуни 
ҳисобга олган ҳолда, вилоят ҳокимлиги томо-
нидан чорвачилик соҳасидаги лойиҳаларни 
қўллаб-қувватлашга доир маълумотлар тўп-
лами ишлаб чиқилиб, фермерлар ва деҳқон 
хўжаликлари раҳбарларига етказилмоқда. Бу 
тўпламда қорамолчилик, қўйчилик, эчкичи-
лик, йилқичилик, паррандачилик, асалари-
чилик, балиқчилик соҳалари қамраб олинган. 

Шу билан бирга, Президентимиз қарори-
га асосан, пахта ва ғаллага ихтисослашган 
ҳар бир фермер хўжалигига чорвачилик ва 
паррандачиликни ривожлантириш учун 20 
сотихдан ер майдони берилмоқда. Ҳозирги 
кунда 384 та фермер хўжалигимиз бу йўна-
лишдаги ишларни бошлади.

Қашқадарёда қоракўлчилик хўжаликлари 
ҳам бор. Яқинда уларнинг раҳбарларини йи-
ғиб, муаммоларини эшитдик, банклар билан 

боғладик. 1 августдан бошлаб уларга имтиёз-
ли кредитлар ажратиляпти. Хориждан наслли 
моллар олиб келганлар қўшимча қиймат со-
лиғидан озод этилмоқда. Бу ҳам чорвадор-
ларимизга яратилаётган имкониятнинг бир 
кўриниши. Шу билан бирга, хориждан гўшт 
олиб келиш масаласига ҳам алоҳида эътибор 
қаратиляпти. Воҳада 3 та йирик компания 
мазкур фаолият билан шуғулланмоқда. Айни 
пайтда омборларимизда 200 тоннадан ортиқ 
гўшт захираси яратилган. Озиқ-овқат хавф-
сизлигини таъминлаш борасида нархларнинг 
кунлик мониторингини амалга оширяпмиз, 
аниқ стратегияларни белгилаяпмиз. 

Яна бир масала. Маҳаллаларда аҳоли 
бандлигини таъминлаш, уларни тадбиркор-
ликка жалб этишни қўшимча қўллаб-қувват-
лаш бўйича Қашқадарё мисолида локомотив 
тизимни жорий қиляпмиз. Бу ерда давлат қўл-
лаб-қувватлаши бор, имтиёзлар ва преферен-
циялар берилган, молиявий ёки инфратузил-
мавий ёрдамлар кўрсатиляпти. Экспертлар, 
инновациялар жалб қилиняпти. Қонунчилик-
да қанча қўллаб-қувватлашлар бўляпти. Им-
тиёзларни ҳамма ҳам билавермайди. Ҳар бир 
маҳаллага бириктирилган раҳбарлар буларни 
одамларга етказяпти. 

Маҳалла тадбиркорлигини ривожланти-
риш учун илмли, малакали мутахассислар 
жалб қилиняпти. Субсидиялар, фоизсиз кре-
дитлардан локомотив корхоналар орқали 
мақсадли фойдаланиш йўлга қўйилмоқда. 
Кредит ва субсидиялар тарқоқ лойиҳаларга 
эмас, ҳар бир маҳалланинг асосий иқтисодий 
йўналишига хизмат қиладиган ишлаб чиқа-
риш занжирига берилади. Келгусида локомо-
тив корхоналарга мақом бериш, унинг аниқ 
ҳуқуқ ва мажбуриятларини белгилаб бориш 
таклиф қилинмоқда.

Маҳаллада банкирлар одамлар билан 
ишлаяпти, кредит олиб беряпти, янги мик-
ролойиҳаларни амалга оширяпти. Каттароқ 
лойиҳалар қилиш учун вилоятдаги тижорат 
банкларида жойлашган лойиҳа офисларига 
мурожаат қилиб, аҳолига истиқболли, тай
ёр лойиҳаларни тақдим этяпти. Маҳалла-
да деҳқон хўжаликлари билан ҳам алоҳида 
ишлаяпмиз. Локомотив корхонага уруғчи-
лик селекциясини яхшилаш учун уруғчилик 
институтлари бириктирилмоқда. Ҳар ким ўзи 
билганича экин экмай, бозорбоп, экспортбоп 
маҳсулотлар етиштириш чорасини кўриши 
керак.

Локомотив корхоналарга лизинг асосида 
янги техникалар ҳам берилмоқда. Шунинг-
дек, улар агрокимёвий маҳсулотлар, ўғитлар 
таъминоти, агрономларни ёллаш, маҳсу-
лотини сотиб олиб, экспортга йўналтириш 
масалаларида деҳқон хўжаликларига кўмак-
лашади. Шу сингари бир қатор тадбирлар ор-
қали бугунги кунда Қашқадарёда озиқ-овқат 
хавфсизлиги йўналишида нархлар барқарор 
сақланишига эришилмоқда. 

— Президентимиз вилоятда ишсиз-
лик ва камбағалликни қисқартиришни 
энг муҳим вазифалардан бири сифатида 
белгилади. Сизнингча, аҳоли даромадини 
барқарор оширишда қайси механизм энг 
самарали натижа бермоқда?

— Энг самарали механизм — маҳалла-
нинг ихтисослашуви, оиланинг имконияти 
ва тайёр бозорни битта иқтисодий занжирга 
бирлаштиришдир. Фақат кредит ажратиш 
билан чекланмасдан, тайёр бизнес лойиҳа, 
касбга ўқитиш, инфратузилма, маҳсулотни 
қабул қилувчи “локомотив” корхона ва сотув 
каналини бир вақтда таъминлаш зарур.

2026 йилнинг биринчи ярим йиллиги-
да 331 мингдан зиёд аҳолининг бандлиги 

таъминланди. Шундан 45 мингдан зиёди дои-
мий иш ўрнига жойлаштирилди, қарийб 51 
минг фуқаронинг меҳнат фаолияти расмий-
лаштирилди ва 235,4 минг аҳолига даромад 
манбаи яратилди. Ишсизлик даражаси 4,6 
фоизга тушди. Йил якунига қадар уни 3,2 
фоизга, камбағаллик даражасини эса 3 фоиз-
гача қисқартириш вазифаси белгиланган.

Бу ёндашувнинг амалий мисоли Кўкдала 
туманидаги полизчилик занжирида кўрина-
ди. Жорий йилда 20 минг гектар майдонда 
тарвуз етиштирилиб, 105 минг тонна ҳосил 
олинди ва 10 та давлатга 35 миллион доллар-
лик маҳсулот экспорт қилинди. Ҳар бир гек-
тардан ўртача 60 миллион сўм соф даромад 
олингани хонадон, деҳқон ва фермер хўжа-
ликларини ягона сотув тизимига бирлашти-
риш самарасини кўрсатди.

Вилоятда чуқур ихтисослашган маҳал-
лалар сони 209 тани, ўрта ихтисослашган 
маҳаллалар 492 тани, паст ихтисослашган 
маҳаллалар 74 тани ташкил этади. Жорий 

йилда 106 та маҳаллада ихтисослаштириш 
даражасини 50 фоиздан оширишни мақсад 
қилганмиз. Қишлоқ хўжалигига ихтисос-
лашган маҳаллаларда уруғ ва кўчат етказиб 
бериш, агротехник хизмат кўрсатиш, етиш-
тириш, йиғиб олиш, саралаш, сақлаш, қайта 
ишлаш ва сотиш жараёнлари ягона кооперa-
ция занжирига бирлаштирилди.

Ҳурматли Президентимиз ҳар доим бизга 
илмга асосланган ҳолда ёндашиб, қўшилган 
қиймат занжирини яратиш вазифасини бел-
гилаб беради.

Ғузор туманидаги Даштобод маҳалласи 
тажрибаси маҳалла ихтисослашуви, “бир 
контур — бир маҳсулот” тамойили ва қў-
шилган қиймат яратиш бўйича амалга оши-
рилаётган ислоҳотларнинг амалий натижаси-
дир. Даштобод маҳалласи помидорчиликка 
ихтисослашган. Помидор етиштириш майдо-
ни 800 гектарга, йиллик ҳосил ҳажми 60 минг 
тоннага етказилди. Етиштирилган маҳсулот 
республиканинг 5 та вилояти бозорларига ет-
казилмоқда.

Маҳсулотни саралаш, қадоқлаш, қуритиш, 
қайта ишлаш ва экспортга тайёр маҳсулот 
сифатида сотиш орқали “даладан — ташқи 

бозоргача” қўшилган қиймат занжирини тў-
лиқ шакллантириш ишлари амалга оширил-
моқда. Даштобод маҳалласи аҳолисининг тур-
муш шароити ва фаровонлик даражасидаги 
ўзгаришларни қуйидаги 5 та кўрсаткич орқали 
ифодаламоқчиман:

— 2020 йилда маҳаллада 42 та енгил авто-
машина бўлган бўлса, ҳозирда уларнинг сони 
936 тага етди ёки 22 баробарга ошди;

— тадбиркорлик субъектлари сони 23 ба-
робарга (3 тадан 70 тага),  расмий банд аҳо-
ли сони 40 баробарга кўпайди;

— олий таълимга қамров даражаси 5 ба-
робарга ошди;

— илгари ишсизлик юқори бўлган ушбу 
ҳудудга ҳозир бошқа ҳудудлардан 1000 на-
фарга яқин ишчи кучи жалб қилинмоқда;

— маҳалла жиноятчилик, ишсизлик, кам-
бағаллик, оилавий ажримлар ва нотинч оила-
лардан холи ҳудудга айланди.

Ёки Косон тумани Эсабой маҳалласи ўзи-
нинг сабзичилик мактаби билан юртимизда 
танилган. Жами 2700 гектар майдонда сабзи 
экилиб, ҳар гектардан ўртача 40-45 тонна, 
жумладан, 2025 йилда 110 минг тонна сабзи 
етиштирилди ҳамда аҳоли ва тадбиркорлар 
томонидан 220 миллиард сўм даромад олин-
ди. Маҳаллада сабзи етиштириш асосида 
қўшилган қийматнинг бир нечта занжири 
шакллантирилиб, аҳолининг даромади бир 
неча баробарга ошди. Жумладан, 14 етакчи 
тадбиркор сабзини ювиш, саралаш ва қа-
доқлаш цехларини ишга туширган. Ушбу 
цехларда бир кунда ўртача 150 тонна маҳсу-
лот тайёр ҳолатга келтирилиб, республика-
миз бозорларига, шунингдек, Қозоғистон ва 
Қирғизистонга экспорт қилиш йўлга қўйил-
ган. Мазкур цехларда 140 фуқаро доимий 
ва 300 дан ортиқ аҳоли мавсумий иш билан 
таъминланган. Бундан ташқари, суткалик 
қуввати 15 минг дона полипропилен қоп 
ишлаб чиқариш корхонаси фаолияти йўлга 
қўйилган. 24 та хонадонда умумий сиғими 
5300 тонна бўлган совиткич ҳамда музлат-
кичлар ташкил этилди. Маҳсулотни ювиш, 
қадоқлаш, сақлаш ва сотиш натижасида 
унинг қиймати бир неча баробарга ошмоқда.

Қашқадарё эркин иқтисодий зонасида 
мустақиллик байрами арафасида мева-сабза-
вотларни қуритиш, қадоқлаш ва экспорт қи-
лишга мўлжалланган янги завод ишга туша-
ди. Бу ерда 20 турдаги маҳсулот тайёрланиб, 
хорижга йўналтирилади. Бу янги иш ўрин-
лари дегани. Аммо бизнинг бош мақсади-
миз бандлик рақамларини кўпайтириш эмас. 
Асосийси, бу каби лойиҳалар орқали оилалар 
йиллар давомида барқарор ва кафолатланган 
даромад манбаига эга бўлсин.

— Қашқадарёнинг Шаҳрисабз, Китоб, 
Мираки каби ҳудудлари катта туризм са-
лоҳиятига эга. Вилоятни халқаро туризм 
марказларидан бирига айлантириш учун 
қандай янги лойиҳалар амалга оширил-
моқда?

— Қашқадарёни ҳалигача чўл ҳудуди деб 
ўйлайдиганлар йўқ эмас. Вилоятимизда бир 
вақтнинг ўзида тўртта фаслни кузатиш мум-
кин. Бу ерда туризмни ривожлантиришдан 
асосий мақсад сайёҳни бир объектга олиб ке-
лиш эмас, унинг вилоятда қолиш муддатини 
узайтирадиган ва маҳаллий аҳоли даромади-
ни оширадиган тўлиқ хизматлар занжирини 
яратишдир. Йилига қарийб 1 миллион сайёҳ-
ни жалб қилаётган Мираки тажрибаси тоғ, 
зиёрат, гастрономик ва оилавий туризмни 
бирлаштириш учун асос қилиб олинмоқда. 

Шаҳрисабз тумани “Мираки” МФЙда 240 
гектарлик “Шаҳрисабз” туристик марказида 
умумий 1050 ўринга мўлжалланган 2 та 3 юл-
дузли меҳмонхона, 135 та уй-меҳмонхонала-
ри, 4 та хостел, 3 та санатория, савдо-кўнгил
очар марказлари ҳамда бир вақтнинг ўзида 
130 нафар туристга хизмат кўрсатувчи 2100 
метрли дор йўли, автотураргоҳ ва ресторан 
ишга туширилди. Шунингдек, “Ҳисорак” сув 
омборида тюбинг, осма кўприк, қияликдаги 
арғимчоқлар, 2 та умумий узунлиги 1 ки-
лометр бўлган зиплайн ва сув сатҳида 20 га 
яқин катерда саёҳат хизматлари ташкил қи-
линди. Бу модель Шаҳрисабз, Китоб, Қамаши 
ва Яккабоғ ҳудудларига кенгайтирилади.

Қамаши туманида “Майданак” баланд 
тоғ туризм марказини ташкил этиш, Шаҳри-
сабз туманида бир вақтнинг ўзида 13 минг 
саёҳатчига хизмат кўрсатадиган “Ғелон” 
халқаро умуммавсумий курортини барпо 
этиш, Яккабоғ тумани Татар қишлоғида ту-
ризм хизматларини ривожлантириш режа-
лаштирилган.

Экстремал ва зиёрат туризми йўналиши-
даги сайёҳлар учун жозибадор бўлган Ҳазра-
ти Султон чўққиси ҳудудида хавфсиз трекинг 
йўналишлари, йўл кўрсаткичлар, қутқарув 
нуқталари ва чодирли оромгоҳлар ташкил 
этилади. Шаҳрисабздаги тарихий ва маданий 
мерос объектлари Китоб геология қўриқхона-
си, Мираки ва тоғ қишлоқлари билан ягона 
кўп кунлик маршрутга боғланади.

Жорий йилда 45 та меҳмонхона ва 
оилавий меҳмон уйи ташкил этиб, қўшимча  
1130 та ўрин яратиш белгиланган. Биринчи 
ярим йилликда 3 та меҳмонхонада 180 та 
ўрин, 28 та оилавий меҳмон уйи ва 5 та бош-
қа туризм объекти ишга туширилди. Транс-
порт қулайлигини ошириш мақсадида 38 та 
автобус олиб келиниб, 6 та янги йўналиш 
очилди. Кейинги босқичда авиақатнов, темир 
йўл, автобус ва ички туристик маршрутлар 
жадвали ўзаро мувофиқлаштирилади.

— Бугунги раҳбардан нафақат иқти-
содий натижа, балки очиқ мулоқот ҳам 
талаб этилмоқда. Ҳоким сифатида аҳоли 
мурожаатлари ва танқидларидан қандай 
хулоса чиқарасиз? Қарор қабул қилишда 
қайси тамойил сиз учун энг муҳим?

— Халқимиз мурожаатини тинглаш — 
асосий вазифамиз. Вилоят ҳокими Халқ қа-
булхонаси мудири ҳисобланади. Халқ ичига 
кирмасак, мулоқот қилмасак, оёғимиз ердан 
узилиб қолиши мумкин. Бугун вилоят ҳоки-
мининг қўлида ҳамма имконият бор, маб-
лағ бор. Президентимиз ҳамма имкониятни 
яратиб беряпти. Видеоселектор йиғилиш-
ларида вилоятда ҳал этиш имкони бўлмаган 
масалаларни қўйсак, зудлик билан чораси 
топиляпти. 

Биргина мисол, Қашқадарёда 2017 йил-
да ичимлик сув билан таъминлаш даражаси 
амалда атиги 11 фоиз бўлган. Охирги йиллар-
да бу йўналишда 2 триллион 750 миллиард 
сўм маблағ ажратиб берилди. Шунинг эва-
зига таъминланганлик даражаси 61,5 фоизга 
етди. Қарши шаҳрида 200 миллиард сўмлик 
маблағ эвазига канализация ва оқова сув тар-
моқлари таъмирланди. Бу ишлар олдиндан 
ҳисобга олинмаганида, айниқса, аномал ис-
сиқ шароитида қанча-қанча одамларнинг но-
розилигига сабаб бўлиши мумкин эди. 

Президентимизнинг ўтган йилнинг июнь 
ойида вилоятимизга ташрифи чоғида бер-
ган топшириқлари асосида “Ҳисорак сув 
омбори сувидан фойдаланиш ҳисобидан 

Қашқадарё вилояти аҳолисининг ичимлик 
суви таъминотини яхшилаш” бўйича йирик 
лойиҳа ижроси тобора жадаллашиб бор-
моқда. Мазкур лойиҳанинг ишга тушири-
лиши натижасида Қамаши, Ғузор, Қарши 
туманлари ва Қарши шаҳридаги 1,1 мил-
лион нафар аҳолининг ичимлик сув таъми-
ноти тубдан яхшиланади. 

Аҳоли билан қанчалик кўп учрашсак, ма-
ҳаллаларга, мактабларга, шифохоналарга ки-
радиган бўлсак, аввало, ўзимизга фойда бў-
лади. Ҳоким сифатида танқидни тўғри қабул 
қилиб, тезкор холис муносабат билдириш, 
чора-тадбир белгиланишини таъминлашга 
ҳаракат қиламан. 

— Қашқадарё ёшлари илм-фан, тад-
биркорлик ва замонавий касбларга қи-
зиқиши учун қандай янги имкониятлар 
яратиляпти? Сизнингча, вилоят тарақ-
қиётида ёшлар қайси соҳада асосий ҳара-
катлантирувчи кучга айланиши мумкин?

— Ёшлар учун имкониятларни уч йўна-
лишда кенгайтиряпмиз: рақамли касблар, 
технологик тадбиркорлик ва саноат билан 
боғланган амалий таълим.

Президентимиз ташаббуси билан иккита 
банк ёшларимизга бириктирилди. Миллий 
банк олий таълим битирувчилари билан, 
“Алоқабанк” ёшларимиз тадбиркорлигини 
қўллаб-қувватлаш бўйича ишлаяпти. 

Вилоятда 67 та АT парк резидент корхо-
наси фаолият юритиб, уларда 700 нафарга 
яқин ёш даромад топмоқда. Жорий йилда AT 
хизматлари экспортини 10 миллион долларга 
етказиш ва Қарши шаҳрида янги замонавий 
АT парк биносини ташкил этиш режалашти-
рилган. Қарши ва Яккабоғ туманларида янги 
форматдаги Ёшлар марказлари, Қарши шаҳ-
рида Медиа марказ барпо этилмоқда. Уларда 
дастурлаш, сунъий интеллект, график дизайн, 
робототехника, хорижий тиллар, контент 
яратиш ва электрон тижорат бўйича амалий 
курслар ташкил этилади. 

Бугун вилоятимиздаги 9 та олий таълим 
муассасасида 102 минг талаба ўқимоқда. Мак-
таб битирувчиларини олий таълимга қамраш 
даражаси 9 йил олдин 9 фоиз эди, айни пайтда 
50,4 фоизга етди. Халқаро меҳнат бозори учун 
касбий тайёргарликда Германия билан ҳам-
корлик йўлга қўйилмоқда. 2026 йилда 3 минг, 
2027 йилда 5 минг нафар ёшни талаб юқори 
касбларга ўқитиб, тартибли меҳнат мигрaция-
си асосида ишга йўналтириш режалаштирил-
ган. Бунинг учун Қарши шаҳрида Таълим ва 
технологиялар маркази очилди.

Қашқадарёда ёшлар, энг аввало, AT ва 
сунъий интеллект, агротехнология, саноат 
муҳандислиги, логистика ва замонавий ту-
ризмда асосий ҳаракатлантирувчи кучга ай-
ланиши мумкин. Чунки вилоятда ресурс ва 
ишлаб чиқариш базаси бор, унинг самара-
дорлигини оширадиган асосий омил эса янги 
билим ва технологиядир.

— Агар беш йилдан кейин Қашқадарё 
вилояти ҳақида битта асосий натижа билан 
фахрланиш имконияти бўлса, бу қайси со-
ҳадаги ўзгариш бўлишини истар эдингиз?

— Албатта, республикамизда, хусусан, 
вилоятимизда амалга оширилаётган ислоҳот-
лар, эришилаётган натижаларнинг бошида 
муҳтарам Президентимиз  турибди. Ичимлик 
сув етказиб бериш, йўлларни асфальтлашти-
риш, янги қурилаётган бинолар, мактаблар, 
боғчалар, саноат корхоналари, киритилаёт-
ган инвестициялар — ҳамма-ҳаммаси дав-
латимиз раҳбарининг ташаббуси ва яратиб 
берган шароити самарасидир. Вилоят ҳокими 
сифатида, аввало, Президентимиз жамоасида 
ишлаётганимдан, халқимизга хизмат қилаёт-
ганимдан фахрланаман.

Ислоҳотлар натижасида одамлар кўзла-
рида чақнаётган қувонч ва ғурурни кўриб, 
ўзимиз ҳам хурсанд бўлиб кетамиз. Одам-
ларимиз янада юқори даромадли бўлишга 
интиляпти. Болаларига сифатли таълим 
беришга, замонавий тиббиёт ютуқларидан 
фойдаланишга, спорт билан шуғулланишга 
инвестиция киритяпти. Бу ҳам халқимиз-
нинг турмуш фаровонлиги ошганлигидан, 
шунга мос тарзда дунёқараши ўзгараётга-
нидан далолат. Тушунган одам бугун ўзини 
ортиқча харажат, дабдабабозликлардан чек-
лаяпти. Унинг ўрнига фарзандининг таъли-
мига, соғлиғига, келажагига эътибор қарат
япти. Тадбиркорларимиз ҳам ўзини халқи-
миз хизматига кўпроқ сафарбар қиляпти. 
Яратиб берилган имкониятлардан фойдалан-
ган ҳолда улар ҳам ўзида Ватан тараққиёти 
учун дахлдорлик ва масъулият ҳиссини сез-
моқда. Мана шундай ўзгаришлар бардавом 
бўлишини истар эдим. 

Беш йилдан кейин фахрланишни истай-
диган асосий натижам — Қашқадарёнинг та-
биий ресурс сотадиган ҳудуддан билим, тех-
нология ва чуқур қайта ишлашга асосланган 
замонавий иқтисодиётга айланганидир. Во-
ҳадошларимиз “Қашқадарёда ишлаш, яшаш 
ва фарзанд тарбиялаш учун шароит тубдан 
яхшиланди”, деб баҳоласа, бу энг катта фах-
римиз бўлади.

— Муротжон Бердиалиевич, мазмун-
ли суҳбатингиз учун сизга кўпдан-кўп 
раҳмат!

Қашқадарё вилояти ҳокими Муротжон АЗИМОВ билан “Янги Ўзбекистон” ва 
“Правда Востока” газеталари бош муҳаррири Салим ДОНИЁРОВ суҳбати

4 “Асакабанк” томонидан 2 та лот учун 4,6 гектар ер майдони аукцион орқали харид 
қилинган ва мазкур банкнинг жами 321 миллиард сўм маблағлари ҳисобидан 211 миллиард 

сўмлик 300 ўринли 4 қаватли меҳмонхона ҳамда 110 миллиард сўмлик 5 минг квадрат 
метрли 2 қаватли савдо комплекси ва ресторан қуриб битказилди.

АСРГА  ТАТИГУЛИК  ЙИЛЛАР

Сир эмас, вилоятда илгари туризм соҳа-
сида муаммолар бисёр, талабга жавоб бери-
ши мумкин бўлган саноқлигина сайёҳлик 
манзили бор эди. Давлатимиз раҳбарининг 
ташаббуси билан ушбу йўналишда бир 
қанча ишлар қилинди. Буни ўтган икки-
уч йилда вилоятга сайёҳ сифатида ташриф 
буюрувчилар сони ортганидан ҳам билиш 
мумкин. 

Президентимизнинг 2023 йил 28 ноябр-
даги “Қашқадарё вилоятининг тоғли-рек-
реацион ҳудудларида замонавий хизмат 
кўрсатиш ва туризм объектларини барпо 
этиш чора-тадбирлари тўғрисида”ги қаро-
ри қабул қилиниши воҳада туризм йўнали-
шини янги босқичга олиб чиқди. Хусусан, 
мазкур қарорга кўра, 240 гектарли “Шаҳри-
сабз” туристик маркази ҳудудида туризм ва 
ёндош йўналишлардаги инфратузилма объ-
ектлари қуриш бўйича мастер-режа ишлаб 
чиқилди.

Натижада умумий 1050 ўринга мўлжал-
ланган 2 та 4 юлдузли меҳмонхона, хостел 
ҳамда савдо-кўнгилочар марказ қурилди. 
Шунингдек, умумий узунлиги 1800 метрли 
дор йўли, автотураргоҳ ва ресторан барпо 
этилди. Маданий ҳордиқ чиқариш боғлари 
ташкил қилинди. Замонавий типдаги хизмат 
турлари йўлга қўйилди.

Тумандаги “Мираки”, “Амир Темур” ва 
“Улоч” МФЙларида пиёдалар ва велоси-
педчилар учун 10 километрли саломатлик 
йўлаги қурилди. Биргина шу йўлакнинг ўзи  
200 дан ортиқ хизмат кўрсатиш нуқтаси ва 
400 га яқин иш ўрни очилишига асос бўлди.

Бундан ташқари, “Ҳисорак” сув омбори 
ҳудудида 2 та 20 ўринли катерда саёҳат хиз-
мати ташкил этилиб, янги туризм маршрути 
очилди. Бунда вилоятнинг бошқа ҳудудида 
такрорланмайдиган сув устида саёҳат қи-
лиш шароити мавжуд. Лойиҳанинг кейинги 

Кечаги эзгу ният – бугунги ҳақиқатИслоҳот одимлари

Мен кўп йиллар чорвачилик соҳасида 
ишладим. Ўттиз уч йил тумандаги йирик 
қоракўлчиликка ихтисослашган “Пачкамар” 
хўжалигини бошқардим. Бу даврда хўжа-
лик чорвадорларига енгил бўлиши учун 4 та 
қишлоқ йўли асфальтланди, 7 та қишлоқда 
янги мактаб, 3 та қишлоқда врачлик пункти 
қурилди. 

Кейинги йилларда Президентимиз томо-
нидан қилинаётган  катта-катта лойиҳалар-
ни, бунёдкорлик ишларини, ўзгаришларни 
халқимиз кўриб, билиб турибди. Масалан, 

Айниқса, ҳудудлар бўйича саноат 
имкониятини ошириш, хомашё ресурсларини 
чуқур қайта ишлаш ҳамда маҳаллий ишлаб 
чиқаришни қўллаб-қувватлаш чора-тадбир-
лари самара бермоқда. Бу борада Қашқадарё 
вилоятининг ҳам мамлакатимиз саноат хари-
тасидаги мавқеи муттасил ошиб боряпти.

Ҳудуд иқтисодиёти анъанавий равишда та-
биий ресурслар, хусусан, нефть-газ, пахта ва 
қишлоқ хўжалиги маҳсулотларига таянади. 
Саноат соҳасида эса газни қайта ишлаш, кимё 
ишлаб чиқариш, тўқимачилик, озиқ-овқат ва 
қурилиш материаллари тармоқлари асосий 
ўрин эгаллайди. Вилоятнинг саноат сектори 
анча йилдан буён ички бозор эҳтиёжини қоп-
лаш билан бирга экспорт салоҳиятини кенгай-
тириш мақсадида модернизация ва диверси-
фикация жараёнини бошдан кечирмоқда.

Инвестиция муҳитининг яхшиланиши 
ҳудуднинг макроиқтисодий барқарорлигини 
таъминлаш, ишлаб чиқариш самарадорли-
гини ошириш ҳамда янги иш ўринларини 
очишда ҳал қилувчи омилга айланди. Амалий 
саъй-ҳаракатлар туфайли саноат тармоғидаги 
ижобий динамика иқтисодиётнинг бошқа 
соҳаларига ҳам занжирли таъсир кўрсатиб, 
инфратузилмани ривожлантириш ва бизнес 
субъектлари фаолиятини жадаллаштириш 
имконини берди. Буни сўнгги йилларда қайд 
этилган қатор статистик кўрсаткичлар яққол 
тасдиқлайди.

Хусусан, 2026 йили вилоятда 
саноат маҳсулотларини 
ишлаб чиқариш қиймати 
47 минг 788,6 миллиард 
сўмга етиб, 2017 йилдагига 
нисбатан 36 минг 
842,8 миллиард сўмга 
кўпайди. Шунингдек, 
аҳоли жон бошига саноат 
маҳсулотлари қиймати 
12 миллион 992,6 минг 
сўмга етди.

Вилоятда хизматлар ҳажми кескин 
ошди. Жумладан, 2017 йилдагига нис-
батан 10 минг 698 миллиард сўмдан  
54 минг 118 миллиард сўмга етди. Бу эса 
5,1 марта ўсиш кузатилганини англатади. 
Тадбиркорлик йўналишларида ҳам жа-
дал суръат кузатилиб, вилоятда фаолият 

юритаётган корхоналар сони 2017 йилдаги 
14 минг 347 тадан бу йил 32 минг 838 тага 
етди. Шунингдек, хорижий инвестиция 
иштирокидаги корхоналар сони 200 дан 
ошди. Хусусан, бундай корхоналар сони  
263 тага етиб, 2017 йилдагига нисбатан 4,6 
баравар ўсиш кузатилди.

Ишбилармонлик муҳити яхшиланиши на-
тижасида тўпланган ушбу ресурс ва тажриба 
энди ҳудудий иқтисодиётни стратегик бос-
қичга олиб чиқиш, яъни юқори технологик ва 
тизимли лойиҳаларни амалга ошириш имко-
нини беряпти.

Жорий йил март ойида Президентимиз 
Қашқадарё вилоятида ислоҳотлар натижа-
дорлиги ҳамда келгусида амалга оширилиши 
лозим бўлган устувор вазифалар юзасидан 
йиғилиш ўтказган эди. Унда саноатда 1,7 
миллиард долларлик 195 та лойиҳани ишга 
тушириш, қўшимча ишлаб чиқариш қув-
ватларини кенгайтириш ҳамда микросаноат 
марказлари ташкил этиш орқали тармоқлар-
да юқори ўсиш суръатларини таъминлаш за-
рурлиги қайд этилганди.

Шунингдек, Муборак махсус иннова-
цион саноат зонаси ва Қарши яшил тех-
нологиялар саноат зонасини ташкил этиб, 
2026-2027 йилларда уларда 1,1 миллиард 
долларликдан зиёд 36 та лойиҳани амалга 
ошириш ва 6000 га яқин янги иш ўрни очиш 
режалаштирилган.

Қашқадарё саноати, иқтисодиёти бугун 
қазиб чиқариш ва хомашё етказиб беришга 
асосланган анъанавий моделдан чуқур қай-
та ишлаш, юқори қўшилган қийматли тай
ёр маҳсулотлар ишлаб чиқариш босқичига 
трансформация қилиняпти. Ҳудудда шакл-
лантирилаётган янги ишлаб чиқариш хабла-
ри ва муқобил энергияга таянган қувватлар 
вилоятнинг экспорт профилини тўлиқ дивер-
сификация қилиш имконини беради. Йирик 
мажмуалар атрофида кичик ва ўрта саноат 
корхоналарни кооперация асосида бирлашти-
риш орқали ҳудудда узлуксиз логистика ҳам-
да таъминот занжири шаклланяпти.

Натижада вилоят нафақат саноат хомашё 
базаси, балки халқаро бозорда рақобатбар-
дош, технологик жиҳатдан мустақил ва узоқ 
муддатли иқтисодий барқарорликни таъмин-
ловчи йирик саноат марказига айланиб бор-
моқда.

Акбар РАҲМОНОВ,
“Янги Ўзбекистон” мухбири

Бир вақтнинг ўзида тўрт фаслни 
кузатиш истагида Қашқадарёга 
келаётган сайёҳлар оқими йил сайин 
кўпаймоқда. Муболаға эмас, маълум 
бир вақтда қайсидир ҳудудда қиш, 
яна бирида баҳор, бирида ёз, бир 
томонида куз фаслини гувоҳи бўлган 
киши табиатнинг мўъжизакорлигига 
тасанно айтади. Бу жараёнга 
гувоҳ бўлиш учун эса воҳа томон 
йўлга отланиш, она замин сиру 
синоатларидан воқиф бўлмоқ керак. 

Сарвар ҚАЮМОВ,
Қашқадарё вилояти 

ҳокимлиги ҳузуридаги туризм 
инфратузилмасини ривожлантириш 
ва бошқариш департаменти давлат 

муассасаси директори

бандига кўра, гидроциклларда саёҳат қилиш 
ва рафтинг спорт тури билан шуғулланиш 
имкониятини ҳам йўлга қўйилиши режалаш-
тирилган. 

Ўтган йилнинг 4-6 октябрь кунлари Рос-
сиянинг Қозон шаҳрида ўтказилган “Казань 
ЭКСПО” тадбири доирасида вилоят ҳокими 
бошчилигидаги делегация Шаҳрисабз тума-
нида умуммавсумий дам олиш масканини 
ташкил этиш лойиҳаси бўйича муҳим кели-
шувларга эришди. Натижада хорижий ҳам-
корлар билан бирга ҳудуднинг мастер-режаси 
ишлаб чиқилди. Бу жараёнда Австриянинг 
“Допел Майер” компанияси ҳамда Испания, 
Польша, Словакия ва россиялик мутахас-
сислар бир неча маротаба жойига чиққан 
ҳолда ҳудуднинг имкониятларини ўрганди. 
Табиати, иқлим шароити, қулайликлари ҳа-
қида маълумотлар олинди. Мастер-режага 
кўра, умумий 2,9 минг гектар тоғли ҳудудда 
200 километрли тоғ чанғи трассалари, 13,9 

километрли ҳар хил турдаги дор йўллари, 
160 минг 400 квадрат метр майдонда бино-
иншоотлар қуриш орқали бир вақтнинг ўзида 
13 минг 884 кишини сиғдира оладиган ётоқ 
жойлар яратилади. Шу мажмуанинг ўзи бир 
йилда 1 миллион сайёҳни қабул қилиш имко-
ниятига эга бўлади. Ўз-ўзидан маълумки, бу 
жойда каттагина иш ўрни ҳам яратилади. 

Давлатимиз раҳбарининг “Ҳудудларнинг 
иқтисодий салоҳиятини рўёбга чиқариш ва 
бўш ер участкаларидан самарали фойдаланиш 
чора-тадбирлари тўғрисида”ги қарори эса ту-
ризм йўналишида меҳнат қилаётган тадбир-
корлар учун янада кенг йўл очди. Унга кўра, 
ҳудудларни иқтисодий ривожлантириш ва 
урбанизация жараёнларини жадаллаштириш, 
жумладан, туманлар ва шаҳарларнинг драйвер 
йўналишларини амалга ошириш учун мастер-
режаларни ишлаб чиқиш, бўш ер участкала-
рида юқори даромад келтирадиган фаолият 

сига бўлган ижара ва мулк ҳуқуқини кредит 
таъминоти сифатида гаровга қўйиш ҳуқуқи 
берилди. Бу янгилик бугун воҳамизда шу ти-
зимда фаолият олиб бораётган тадбиркорлар 
қувончига сабаб бўлди. 

Хусусан, “Ўзсаноатқурилишбанк” томо-
нидан “Шаҳрисабз” туристик маркази ҳуду-
дидан 2 та лот учун 5,05 гектар ер майдони 
аукцион орқали харид қилинган ҳамда  маз-
кур банкнинг кредит маблағлари ҳисобидан 
212 миллиард сўмлик 300 ўринли 4 қаватли 
меҳмонхона ҳамда 72 миллиард сўмлик 300 
ўринли хостел, ресторан, спорт зали, болалар 
майдончаси каби жами 284 миллиард сўмлик 
лойиҳалар ишга туширилди ҳамда бугунги 
кунда фаолият юритмоқда.

“Асакабанк” томонидан 2 та лот учун 
4,6 гектар ер майдони аукцион орқали ха-
рид қилинган ва мазкур банкнинг жами 321 
миллиард сўм маблағлари ҳисобидан 211 
миллиард сўмлик 300 ўринли 4 қаватли меҳ-
монхона ҳамда 110 миллиард сўмлик 5 минг 
квадрат метрли 2 қаватли савдо комплекси 
ва ресторан қуриб битказилди. Миллий банк 
томонидан 170 миллиард сўм инвестиция ҳи-
собига 20 та кабинага эга бўлган 2084 метр 
узунликдаги дор йўли,  автотураргоҳ, замона-
вий овқатланиш ва хизмат кўрсатиш мажмуа-
си ташкил этилган.

“Ҳисоракгидроқурилиш” МЧЖ томони-
дан ҳам катта ишлар амалга оширилмоқда. 
Ҳудудда ташкилот томонидан 135,4 мил-
лиард сўм маблағ эвазига 8 гектар ер май-
донида кунига мингта сайёҳга хизмат кўрса-
тувчи дам олиш маскани ҳамда 3,7 гектарга 
экопарк қурилиш ишлари давом этмоқда. 

Туризм департаменти томонидан эса 3,2 
гектар ер майдонида кооперация усулида йи-
лига 160 тонна форель балиғи етиштиришга 
ихтисослашган 20та ҳовуз, шунингдек, сай
ёҳлар учун балиқ овлаш хизматини ташкил 
этиш учун 3 та катта сунъий кўл ҳамда ресто-
ран, беседкалар қурилиб замонавий “Балиқ-
хона” комплекси, 38 сотих ер майдонида 500 
бош ўрдакчилик лойиҳаси қурилиши амалга 
оширилмоқда.

Бундан ташқари, мастер-режага асосан  
10 километр узунликда саломатлик, пиёдалар 
ва велойўлаклар қурилиб, йўлак панжарала-
ри, 300 та тунги ёритиш чироқлари, чиқинди 
урналари, ўриндиқлар, 2 та 20 метрли ҳамда 
2 та 35 метрли осма кўприк ўрнатилди. 

Жорий йилнинг ўтган даври давомида 
пиёдалар йўлаги, дарё бўйида 3 та ёзги рес-
торан, 6 та музқаймоқ сотиш шохобчаси, 
болалар атракцион парки ташкил этилди. 
Шу билан бирга, пиёдалар йўлаги, маҳаллий 
бюджет маблағлари ҳисобидан болалар май-
дончаси, ёшлар хиёбони, нуронийлар маска-
ни ҳамда бир нечта шаршара ва фавворалар 
қуриб битказилди.

2030 йилга қадар мазкур ҳудудга таш-
риф буюрувчи маҳаллий сайёҳлар сонини  
6 миллион нафарга ҳамда хорижий сайёҳ-
лар сонини 200 минг нафарга етказиш ре-
жалаштирилган.

Сирасини айтганда, йўналишга кирити-
лаётган ҳар бир имтиёз, қулайликлар иш-
билармон доира вакилларининг тизимдаги 
фаолиятини янада кенгайтиради. Туризм 
хизматлари сифати яхшиланади. Натижада 
сайёҳлар ташрифи ортиб, уларнинг меҳмон 
бўлиши икки-уч кунга узаяди. Бу эса иқти-
содий барқарорлик ошишига олиб келади, 
аҳоли бандлигини таъминлаш учун  муҳим 
омилга айланади. 

турларини ташкил этиш, инфратузилма лойи-
ҳаларининг мастер-режаларига мувофиқ ба-
жариш мақсад қилинган. Шунингдек, туризм 
соҳаси имкониятларини кенгайтириш юзаси-
дан ҳам вазифалар белгилаб берилди. 

Мазкур ҳужжатга асосан, тижорат банк-
лари кўмагида ишлаб чиқилган мастер-ре-
жага кўра Қамаши туманида туризм объект-
ларига ихтисослашган 41 гектар ер-участка 
аукцион савдоларга чиқарилди. Муҳими, 
қарорда вилоят туризм салоҳиятини яна-
да оширишга хизмат қиладиган қўшимча 
имтиёзлар киритилган. Мазкур қарорнинг 
14-бандида Президентимизнинг 2023 йил 28 

ноябрдаги қарорининг 6-банди тўлдирили-
ши белгиланди.

Унга кўра, 2024 йил 1 январдан 2025 йил 
31 декабрга қадар электрон аукцион савдо-
ларда реализация қилинган ер участкалари 
бўйича дастлабки тўлов суммаси 15 фоиз-
дан кўп бўлган ҳолларда қолган суммага 
Марказий банкнинг асосий ставкаси бўйича 
фоизлар ҳисоблаш тартиби амал қилмасли-
ги белгиланди. Шунингдек, аукцион ғолиби 
томонидан дастлабки тўлов суммасининг ка-
мида 15 фоизи тўланганда, унга ер участка-

Саноат ҳар бир ҳудуднинг ижтимоий-иқтисодий 
барқарорлиги ва рақобатбардошлигини таъминловчи муҳим 

сектор. Шу боис, мамлакатимизда саноат тармоқларини 
модернизация қилиш, ишлаб чиқариш салоҳиятини 

кенгайтириш ҳамда юқори қўшимча қийматли маҳсулотлар 
ишлаб чиқаришни рағбатлантиришга қаратилган ислоҳотлар 

амалга оширилмоқда.

Ўзбекистон – жаҳонда ўз ўрни ва 
мавқеига эга давлат. Йил сайин 
шиддат билан ривожланмоқда. Буни 
бутун дунё кўриб турибди. 

биргина  тадбиркорлик, тиббиёт, халқ таъ-
лими, қишлоқ хўжалиги, қурилиш, туризм, 
спорт соҳаларини олиб кўрайлик. Бу соҳалар-
да эришилган улкан ютуқлар, натижалардан 
дил яйрайди. 

Давлатимиз раҳбарининг эътибори туфай-
ли шаҳар ва қишлоқларимизнинг қиёфаси 
кундан-кунга ўзгармоқда. Бу эса фуқаролар-
нинг кўнглини тоғдек кўтаряпти.

Қорақалпоғистонда бўлган ўзгаришлар 
киши кўзини қувонтиради. Мўйноқ жуда 
оғир аҳволда эди. Ҳозир бориб кўрсангиз, 

ҳавасингиз келади. Янги-янги уйлар қурил-
ди, маҳаллалар обод бўлди. Парклар, бозор-
лар барпо этилди. Мўйноқ аэропорти таъ-
мирланиб, бу ерга келувчи меҳмонларнинг 
сафи узилмай қолди. Орол денгизи ўрнидаги 
экологик вазиятни яхшилаш мақсадида 2,2 
миллион туп иҳота ва бошқа дарахт кўчатла-
ри экилди. 

Самарқанд азалдан туристлар шаҳри 
бўлган. Мен 1969-1974 йилларда бу шаҳар-
да ўқиганман. Ўша даврларда темир йўл 
вокзалидан то Регистонгача битта кўча бор 

эди. Ҳозир шаҳар тубдан ўзгарди. Дунёнинг 
ҳақиқий “сайқали” бўлди. Бугун шаҳарда 
катта-катта йиғинлар, саммитлар ўтказил-
моқда, уларда дунё  мамлакатлари раҳбарла-
ри қатнашмоқда. Самарқанд аэропортига қа-
ранг. Худди очилиб турган китобга ўхшайди. 
Бу эса Самарқанд қадимдан илму фан, мада-
ният ўчоғи эканини билдиради. 

Мен Ғузор фарзандиман. Вилоятимиз ва ту-
манимизда бўлаётган ўзгаришлар, катта-катта 
ишларни кўриб, кўнглим тоғдек кўтарилади. 
Чунки давлатимиз раҳбари саъй-ҳаракати асо-
сида вилоятимиз қиёфаси тубдан ўзгарди. Энг 
оғир пандемия шароитида ноёб “Ўзбекистон 
GTL” заводи қуриб битказилди. Бу айтишга 
осон. Лекин қанчадан-қанча қийинчиликлар 
бўлгани фақат Яратганга аён. Бу аср қурили-
ши туфайли эндиликда кўплаб одамлар ишли 
бўлди. Энг асосийси, заводда маҳаллий ёшлар 
ишлаяпти. Завод чўлу биёбон, одам юрса оёғи, 
қуш учса қаноти куядиган жойда қад ростла-
ди. Бу завод турдош корхоналар орасида дунё-
да бешинчиси ҳисобланади.

Вилоятимизда Кўкдала туманининг таш-
кил этилиши билан чироқчиликларнинг кўп 
йиллик орзу-умидлари амалга ошди. Икки 
ярим йил ичида чўлда янги Кўкдала тумани 
маркази барпо этилди. Миракида дарёнинг 

икки томонидан қурилган боғ-роғлар, дам 
олиш ҳудудлари, кўп қаватли меҳмонхоналар, 
меҳмон уйлари одамнинг ҳавасини келтиради. 
Ғелон ва Майданакдаги ўзгаришлар — бу-
ларнинг ҳаммаси Президентимиз ташаббуси 
билан халқимизнинг бугуни ва эртаси учун 
бунёд этилмоқда. Бугун вилоятимизнинг қай-
си маҳалласига борсангиз ҳам одамларнинг 
кўтаринки кайфиятига гувоҳ бўласиз. 

Биз тинч-тотув замонда яшаяпмиз. Инсон 
учун бундан зиёд бахт борми?! Шукроналик 
олий неъмат. Туманимизнинг Даштобод ма-
ҳалласидаги одамларнинг меҳнатини кўриб 
ҳавас қиласиз. Бу қишлоқ аҳолиси ўзининг 

ҳалол меҳнати билан ризқ, обрў топиб, 
шон-шарафга эришмоқда. 12-15 йил олдин 
қишлоқда бор-йўғи 8-10 та шахсий авто-
машина бор эди. Бугун эса уларнинг сони 
800-900 тага етди. Чунки қишлоқ аҳолиси 
шу кеча-кундузда бир суткада 500-550 тонна 
помидор, бодринг етиштириб, туманимиз, 
вилоятимиз, қолаверса, қўшни вилоятлар 
бозорларига етказиб беряпти. 

Яқинда Ғузорнинг “Янги Ўзбекистон” мас-
сивида  20 та 10-15 қаватли уй қурилиши бош-
ланди. Давлатимиз раҳбарининг топшириғи 
билан “Мустақиллик” МФЙ ҳудудида қурил-
ган “Нуронийлар маскани” нуронийларнинг 
ҳақиқий севимли масканига айланди. 

Мен ана шу улуғ мамлакатнинг оддий фу-
қаросиман. Бир умр чорва билан шуғулланиб 
келдим. Чорвада файз, барака кўп, у ризқ-рў-
зимиз. Шунинг учун ҳам ҳар доим давлати-
миз раҳбари билан учрашганимда чорванинг 
аҳволини сўрайди. Мен у кишининг бу хис-
латларини жуда ҳурмат қиламан. 

Президентимизнинг  2020 йилдаги тегиш-
ли фармони билан 68 ёшимда “Ўзбекистонда 
хизмат кўрсатган чорвадор” фахрий унвони 
билан тақдирландим. Ушбу унвонни давла-
тимиз раҳбарининг қўлидан олиш мен учун 
бахт, шараф бўлди ва елкамга масъулият ҳам 
юклади. 

Мустақиллигимизнинг 35 йиллик юбиле-
йи улкан тарихий сана. Бу байрам халқимиз 
учун янада яхши кунлар, тинчлик, осойишта-
лик, янги муваффақиятлар, омад олиб келсин. 
Истиқлолимизга кўз тегмасин!

САНОАТ ¯УВВАТИДАН 
РИВОЖЛАНАЁТГАН  ВОҲА

Тумандаги “Мираки”, “Амир Темур” ва “Улоч” 
МФЙларида пиёдалар ва велосипедчилар учун  
10 километрли саломатлик йўлаги қурилди. Биргина шу 
йўлакнинг ўзи 200 дан ортиқ хизмат кўрсатиш нуқтаси  
ва 400 га яқин иш ўрни очилишига асос бўлди.

Ўткир ЖУМАЕВ, 
Ўзбекистон Республикасида
хизмат кўрсатган чорвадорШукроналик

20
26

 й
ил

 2
1 

ав
гу

ст
, 1

69
-с

он



Аҳолини ижтимоий ҳимоя қилиш ёндашувлари тубдан 
ўзгарди. Энди ҳар бир шахснинг реал эҳтиёжларига 
мослашган манзилли кўмак бериляпти. Давлат хизматлари 
рақамлаштирилди. Юртимизда оғир турмуш шароитига 
тушган оилаларнинг ижтимоий ва иқтисодий фаоллигини 
тиклаш, мустақил оёққа туриши учун зарур шароитларни 
яратиб бериш устувор вазифага айланди.

 Қашқадарё бугун ўзининг янги тарихини яратмоқда. 
Бу тарихда бунёдкорлик ҳам, меҳнат ҳам бор. Ислоҳот ҳам, инсон 

қадри ҳам бор!
КЎЗГУ

2026 йил 21 август, 169-сон

5

Давлатимиз раҳбарининг 30 июнь — Ёш-
лар куни муносабати билан ўтказган учрашу-
вида ҳам долзарб вазифалар белгилаб олинган 
эди. Улар ижросини таъминлашда ҳар бир ёш 
билан индивидуал ишлаш, муаммосини аниқ-
лаш ва ечим таклиф қилиш асосий мезонга 
айланган.

Хусусан, аҳолисининг қарийб 1 миллиони-
ни ёшлар ташкил этадиган Қашқадарё вилоя-
тида йигит-қизларнинг ижтимоий ҳолати мун-
тазам ўрганилиб, “яшил”, “сариқ” ва “қизил” 
тоифалар асосида манзилли ишлашга қамраб 
олинмоқда. Йил бошида ўтказилган хатлов 
натижасида аниқланган ишсиз 5242 ёшга 456 
масъул бириктирилиб, уларнинг бандлигини 
таъминлаш бўйича манзилли ишлар бажа-
рилди. Муҳими, ҳар бир ёшнинг хоҳиши, қо-
билияти ва имкониятидан келиб чиқиб, ишга 
жойлаштириш ёки касб-ҳунарга йўналтириш 
чоралари кўрилди.

Жорий йилда ҳудуддаги таълим муассаса-
ларини 93 минг 494 йигит-қиз битирди. Бу-
гунга қадар 30 минг 607 нафарининг бандлиги 
таъминланди. Қолган ёшларнинг ҳар бирига 
доир индивидуал режа ишлаб чиқилиб, келгу-
си фаолияти аниқ йўналишларга ажратилган.

Бу воҳани биргина сўз билан таъриф-
лаш анчайин мушкул. Унинг бепоён дала-
ларидаги кенглик, пурвиқор тоғларидаги 
салобат одамларнинг феъл-хушига кўчган, 
қадимий шаҳарларида тарихнинг, ўтмиш-
нинг, замонавий бунёдкорликларида эса 
келажакнинг нафаси бор. Бу ерда кеча ва 
бугун, тарих ва тараққиёт, анъана ва ян-
гиланиш бир-бирини тўлдириб, ўзига хос 
бир уйғунлик касб этади. Унинг энг катта 
бойлиги, хазинаси  меҳнатсевар, янгиликка 
интиладиган, юрт тақдирига бефарқ бўлма-
ган инсонларидир.

Бугун ана шу инсонлар яшаётган воҳа 
катта ўзгаришлар даврига юз тутган.

Янги Ўзбекистон тараққиётининг 
муҳим тамойилларидан бири ҳудуд-
ларни комплекс ривожлантириш, ҳар 
бир маҳалланинг имкониятини рўёбга 
чиқариш ва инсон учун муносиб ҳаёт 
шароитларини яратиш ҳисобланади. 
Қашқадарёда амалга оширилаётган ис-
лоҳотлар ҳам айни шу мақсадга йўнал-
тирилган. Саноат ва тадбиркорликни 
ривожлантириш, қишлоқ хўжалигини 
модернизация қилиш, янги иш ўринла-
ри яратиш, таълим ва тиббиёт сифатини 
ошириш, туризм салоҳиятидан самарали 

Кейинги йилларда давлатимиз раҳбари 
ташаббуси билан ижтимоий хизматларни 
маҳалла даражасида ташкил этиш мақсади-
да туман ва шаҳарларда “Инсон” ижтимоий 
хизматлар марказлари ҳамда ҳар бир маҳал-
лада комплекс ижтимоий хизмат кўрсатувчи 
ижтимоий ходим фаолияти йўлга қўйилди. 
Натижада “Инсон” марказлари томонидан 12 
тоифадаги шахсларга кўрсатилаётган ижти-
моий хизматлар сони 140 дан ортди. Уйма-уй 
юриш орқали ижтимоий ходимлар томони-
дан қарийб 69,8 минг нафар ҳимояга муҳтож 
фуқаро аниқланди. Шунингдек, ижтимоий 
хизматларни маҳаллага йўналтириш орқали 
300 тадан ортиқ маҳаллаларга янги ижти-
моий хизматлар кириб борди. Эҳтиёжманд 
оилалар билан манзилли ишлаш мақсадида 
“Камбағал оилалар реестри” жорий қилинди.

Жумладан, 2025 йилда 215,5 мингта ои-
лада камбағаллик сўровномаси ўтказилиб, 
уларнинг 88,2 мингтаси “камбағаллик реест-
ри”га киритилди. “Камбағалликдан фаро-
вонлик сари” дастури доирасида реестрдаги 
оилаларга тузилган индивидуал режалар асо-
сида 695,9 мингта хизматлар кўрсатилди.

“Инсон” марказлари:

     ХОНАДОНЛАРГА  ¯УВОНЧ  ОЛИБ
КИРАЁТГАН  МАНЗИЛЛИ ДАСТУРЛАР

Жамшид РАҲМОНҚУЛОВ,
Ижтимоий ҳимоя миллий 
агентлиги Қашқадарё вилояти 
бошқармаси бошлиғи

Жорий йилнинг 1 февралидан бошлаб 
“Ижтимоий ҳимоя ягона реестри” ва “Кам-
бағал оилалар реестри” негизида ижтимоий 
реестр жорий этилди. Реестрга киритилган 
оилалар ижтимоий-иқтисодий ҳолатидан ке-
либ чиқиб, 3 та тоифага, яъни “Давлат таъ-
минотидаги оила”, “Камбағал оила” ва “Кам-
бағаллик чегарасидаги оила”га ажратилди. 
Бунда “Ижтимоий реестр”даги оилаларга 
120 турдаги давлат томонидан берилган им-
тиёзлардан фойдаланиш ва ёрдамлар кўрса-
тиш белгилаб қўйилди. Натижада реестрдаги 
оилаларнинг 6,5 минг нафар фарзанди мак-
табгача таълимга, 8,4 минг нафар ўғил-қиз 
мактаблардаги тўгаракларга жалб қилинди. 
Ижтимоий реестрга киритилган оилаларнинг 
ўқув йилини “аъло” баҳоларга ўқийдиган 
2977 нафар фарзанди ёзги оромгоҳларга юбо-
рилди. I гуруҳ ногиронлиги бўлган ва меҳ-
натга лаёқатли аъзоси бўлмаган 359 та оила 
хонадони “энергия тежамкор” қилиб мослаш-
тириб, таъмирлаб берилмоқда.

Президентимизнинг “Ўзгалар парвари-
шига муҳтож шахсларга ижтимоий хизмат-
лар кўрсатиш кўламини кенгайтириш чора-
тадбирлари тўғрисида”ги қарори асосида 
ўзгалар парваришига муҳтож шахсларга кўр-
сатиладиган ижтимоий хизматлар кўлами 
сезиларли даражада кенгайтирилди. Энди 
фуқароларга фақат муассасаларда эмас, бал-
ки уларнинг яшаш жойида ҳам ижтимоий 
хизматлар кўрсатиш, индивидуал эҳтиёжи-
дан келиб чиқиб ёрдам ташкил этиш ҳамда 
давлат ва нодавлат сектор ҳамкорлигини ри-
вожлантириш бўйича янги механизмлар жо-
рий этилди. Натижада “Фаол ҳаётга қадам” 
дастури доирасида 4354 нафар ўзгалар пар-
варишига муҳтож шахс ижтимоий хизматлар 
билан қамраб олинди. Уларнинг парвариши 
билан банд бўлган 2236 нафар шахснинг 
бандлиги таъминланди. Шу жараёнда бо-
лаларни ижтимоий ҳимоя қилиш тизимида 
муҳим институтционал ўзгаришлар амалга 
оширилганини ҳам таъкидлаш лозим. Ху-
сусан, етим ва ота-она қарамоғидан маҳрум 
бўлган болаларни қўллаб-қувватлаш, улар-

ни оилага жойлаштириш, ҳуқуқ ва қонуний 
манфаатларини ҳимоя қилиш бўйича вако-
латлар ягона тизимга бирлаштирилди ҳамда 
васийлик ва ҳомийлик органларининг бола-
лар ҳуқуқларини ҳимоя қилишга оид функ-
циялари агентлик тизимига ўтказилди.

Васийлик ва ҳомийлик тизимининг сод-
далаштирилиши йўналишида авваллари ва-
сийлик ва ҳомийлик тайинлаш жараёнида 
фуқаролардан кўплаб ҳужжатлар талаб эти-
ларди. Ҳозир рақамлаштирилган тизимлар 
ва давлат органлари ўртасидаги электрон 
интеграция натижасида ортиқча ҳужжат-
ларни йиғиш амалиёти бартараф этилди. 
Фуқаро маҳалладаги ижтимоий ходимга 
мурожаат қилиши билан зарур маълумотлар 
электрон базалар орқали олиниб, васийлик 
ёки ҳомийлик 1-2 соат ичида расмийлаш-
тирилмоқда. Натижада Қашқадарё вилояти-
да 2024 йил бошида васийлик ва ҳомийлик 
белгиланган болалар сони 1800 нафарни 
ташкил этган бўлса, бугунги кунда уларнинг 
сони 6989 нафарга етди.

Болани оилавий муҳитда тарбиялаш ти-
зимига давлат сиёсатининг устувор йўнали-
ши сифатида қаралмоқда. Натижада 15 та 
Оилавий болалар уйларида ҳамда Болалар 
уйида тарбияланаётган 144 нафар боланинг 
47 нафари оилавий муҳитга жойлаштирил-
ди. Шунингдек, болаларни оилавий муҳитда 
тарбиялаш мақсадида болалар уйида тар-
бияланаётган 15 нафар бола янгидан ташкил 
этилган Кичик ҳажмли болалар уйларига 
жойлаштирилди. Бунинг эвазига вилоят бо-
лалар уйи ҳамда 4 та оилавий болалар уйи 
тугатилди.

14-23 ёш оралиғида бўлган етим ва ота-
она қаровисиз қолган болаларга “Индиви-
дуал интеграция режаси” асосида “Ёшларга 
ҳамроҳлик” дастури доирасида 1407 нафар 
етим ва ота-она қарамоғидан маҳрум бўлган 
бола бўйича 1901 та хизмат режаси шакллан-
тирилган. Ҳозир 975 та хизмат билан қамраб 
олинди. Бундан ташқари, Ёшларга ҳамроҳ-
лик дастури доирасида “Меҳр дафтари” жам-
ғармаси фаолияти йўлга қўйилиб, ваучер ти-

зими асосида етим ва ота-она қарамоғидан 
маҳрум бўлган болаларга 13 турдаги ижти-
моий хизмат ва ёрдамлар кўрсатиш амалиёти 
жорий этилди.

Яна бир гап. Илгари ногиронликни бел-
гилаш бўйича аввал беморлар фақат туман 
марказий поликлиникаларнинг врачлик-
маслаҳат комиссияларига оғзаки мурожаат 
қилиши ҳамда барча учун бир хил давола-
ниш лозим муддатлари талаби мавжуд эди. 
Бугун бу соҳа ҳам рақамлаштирилиб, шаф-
фоф тизим яратилди. Энди ногиронликни 
белгилаш масаласида “Инсон” марказлари, 
ижтимоий ходимлар, my.gov.uz портали ва 
оилавий шифокорлар орқали мурожаат қи-
лиш имконияти яратилди. Ногиронликни 
белгилаш бўйича ҳужжатларни йўналти-
риш оилавий поликлиникаларга ўтказил-
ди, касалликдан келиб чиқиб индивидуал 
даволаниш муддатлари ва минимал тиббий 
текширув мезонлари белгиланди. Ногирон-
лик сиртдан белгиланиши мумкин бўлган 
касалликлар сони 48 тадан 60 тага оширил-
ди, ягона стандартлар ва электрон баҳолаш 
тизими йўлга қўйилди.

ЁШЛАР ТА¯ДИРИГА 
ДАХЛДОР ЁНДАШУВ

ТАЪРИФЛАРГА СИ¡МАС БУ ДИЁР

Юртимизда ёшларнинг ҳуқуқ ва манфаатларини ҳимоя қилиш, 
бандлигини таъминлаш, тадбиркорлик ташаббусларини қўллаб-
қувватлаш, замонавий касб ва хорижий тилларни ўрганиши учун 
имконият яратиш, шунингдек, бўш вақтини мазмунли ташкил этиш 
борасида кенг кўламли ишлар қилинмоқда.

Аброр АҲМЕДОВ,
Қашқадарё вилояти ёшлар 
ишлари бошқармаси бошлиғи

Деҳқончилик билан шуғулланиш истаги-
даги ёшларни қўллаб-қувватлаш учун жорий 
йилда 420 йигит-қизга 325 гектар ер ажратил-
ди. Албатта, уларга ер беришнинг ўзи билан 
иш битмайди. Шу боис, барча туманда ўқув-

амалий семинарлар ташкил этилиб, юқори 
даромадли экинларни танлаш, сифатли кўчат 
экиш, агротехник тадбирларни ўз вақтида 
амалга ошириш ва ердан самарали фойдала-
ниш бўйича амалий кўникмалар берилмоқда.

Ёшлар тадбиркорлигини қўллаб-қувватлаш 
борасида ҳам натижалар салмоқли. Жорий йил-
да 15,4 минг ёшга 607 миллиард сўмлик кредит 
ажратилиб, 15,7 мингта янги иш ўрни очилди. 
Хусусан, “Оилавий тадбиркорлик”, “Бизнесга 
биринчи қадам”, “Маҳалла” ва “Кичик бизнес-
ни қўллаб-қувватлаш” лойиҳалари орқали минг-
лаб ёшлар ўз бизнесини бошлаш имкониятига 
эга бўлмоқда. Шунингдек, “Кўмак” лойиҳаси 
доирасида хорижий тилларга ихтисослашган 
ўқув марказлари очиш истагидаги 53 йигит-қиз-
га 6,7 миллиард сўмлик ссуда ажратилди. Йил 
якунига қадар яна 100 нафар ёшга 13 миллиард 
сўмлик ссуда ажратиш режалаштирилган.

Навқирон авлод вакиллари ўртасида жи-
ноятчиликнинг олдини олишда ҳам манзилли 
ёндашув кучайтириляпти. Жумладан, жиноят 
содир этишга мойил 2346 ёш 341 масъулга би-
риктирилди. Бугунга қадар уларнинг 1619 на-
фари, яъни 69 фоизи соғломлаштирилди. Барча 
маҳаллада “Қалқон гуруҳлари” орқали профи-
лактик тадбирлар, таълим муассасаларида ту-
шунтириш ишлари ва жиноятчилик муҳокама-
лари мунтазам ўтказилаётгани самара беряпти.

Ёшларнинг ҳаётидаги муаммоларни эрта 
аниқлаш ва уларни ижобий муҳитга йўналти-
риш мақсадида “Жасорат мактаби” лойиҳаси-
га ҳам алоҳида эътибор қаратилмоқда. Ўтган 
йили 500, жорий йилнинг биринчи ярмида эса 
300 йигит-қиз ушбу лойиҳага жалб этилди. 
Профилактик ишлар натижасида шу йилнинг 
биринчи 6 ойида улар содир этган жиноятлар 
сони ўтган йилнинг мос даврига нисбатан 17,9 
фоиз камайди.

Ёшларнинг бўш вақтини мазмунли таш-
кил этиш масаласи ҳам доимий эътиборда. 
Бугунга қадар “Беш ташаббус олимпиада-
си” доирасида 21 та танлов ва спорт му-
собақаларига 655 минг 685 киши қамраб 
олинди. 30 июнь — “Ёшлар куни” муно-
сабати билан вилоятда бешта янги ёшлар 
объекти фойдаланишга топширилди. Шу-
нингдек, вилоятнинг энг чекка 35 та маҳал-
ласида кутубхона ва спорт майдончалари 
барпо этилмоқда. Бу объектлар ёшларнинг 
бўш вақтини мазмунли ташкил этиш билан 
бирга ижодий, интеллектуал ва касбий са-
лоҳиятини рўёбга чиқариш учун янги им-
кониятлар беради.

Бугун ёшлар билан ишлаш тизими ра-
қамлар, дастурлар ва тадбирлар билангина 
эмас, аниқ натижа ва ҳар бир ёш тақдирига 
дахлдор ёндашув билан баҳоланмоқда. Зеро, 
уларга берилган имконият эртанги тараққиёт 
сари мустаҳкам пойдевордир. Асосий мақса-
димиз эса ҳар бир ёш ўз иқтидори, билими ва 
меҳнати билан жамиятда муносиб ўрин топи-
ши учун зарур шароит яратишдир.

Ҳар бир юртнинг ўз таровати, нафаси, ўзига хос қиёфаси бор. 
Бу бепоён далалару баланд тоғлар, қадимий обидалару 
замонавий шаҳарлар ҳам бўлиши мумкин. Аммо бир юрт 
ҳақидаги бирламчи хулоса, аввало, шу ерлик халқ, оддий 
одамларнинг феъл-атвори, қадрият ва удумлари орқали 
шаклланади. Қашқадарё ҳам ана шундай ўзига хос ўлка.

фойдаланиш борасидаги саъй-ҳаракат-
лар ҳудуднинг бугунги қиёфасини ўзгар-
тирмоқда, тубдан янгиламоқда.

Воҳада саноатнинг янги йўналишлари 
шаклланяпти. Мавжуд салоҳиятдан сама-
рали фойдаланиш, хомашёни чуқур қайта 
ишлаш, янги ишлаб чиқариш қувватлари-
ни ташкил этиш ва инвестицияларни жалб 
қилиш орқали ҳудуд иқтисодиётининг 
таркиби кенгайиб бормоқда. Муборакдаги 
саноат салоҳияти, Қарши ва бошқа ҳудуд-
лардаги ишлаб чиқариш лойиҳалари, ту-
манларда ривожланаётган кичик бизнес ва 
хизмат кўрсатиш соҳаси вилоятнинг иқти-
содий имкониятлари нақадар кенг эканини 
кўрсатяпти.

Қашқадарёнинг тупроғи унумдор. Ерга 
меҳр бериб, меҳнатини аямаган инсон, ал-
батта, роҳатини ҳам кўради. Шу боис, қиш-
лоқ хўжалигида ҳам янгича ёндашувлар 
тобора кенгайиб боряпти. Сувни тежовчи 
технологияларни жорий этиш, ҳосилдор-
ликни ошириш, маҳсулотни қайта ишлаш 
ва қўшимча қиймат яратишга эътибор қара-
тиш аграр соҳанинг янги имкониятларини 
очмоқда. Эндиликда фақат ҳосил етишти-
риш эмас, балки етиштирилган ҳосилни 
қайта ишлаб, тайёр маҳсулот сифатида 

ички ва ташқи бозорларга олиб чиқиш дол-
зарб масалага айланиб бўлди. 

Воҳанинг яна бир улкан салоҳияти — 
туризм. Шаҳрисабзнинг тарихий қиёфаси, 
Китоб ва Яккабоғнинг бетакрор табиати, 
тоғли ҳудудлар тароватию қадимий ёд-
горликлар ва албатта бой маданий мерос 
Қашқадарёни сайёҳлик учун жозибадор 
масканга айлантирди. 

Шу ўринда ёшлар учун яратилаётган 
имкониятлар борасида ҳам қисқача тўхта-
лиш жоиз деб ўйлайман. Улар замонавий 
касбларни эгаллаши, хорижий тилларни 
ўрганиши, тадбиркорлик билан шуғулла-
ниб, янги ғояларни ҳаётга татбиқ этиши 
учун барча шароитлар бор. Шу маънода, 
таълим ва маънавият масаласи ҳудуднинг 
тараққиёт манзарасида алоҳида ўрин ту-
тади.

Бу замин адабиёт ва санъатга меҳр 
қўйган, сўзнинг масъулиятини англаган 
кўплаб ижодкорларни вояга етказган. Бу-
гун ҳам воҳада ёш қаламкашлар, шоир ва 
ёзувчилар, публицистлар ўз изланишлари-
ни давом эттирмоқда. Адабий учрашувлар, 
ижодий мулоқотлар, китобхонлик ташаб-
буслари ёшларнинг маънавий оламини бо-
йитишга хизмат қиляпти.

Журналистика эса бу жараённинг ўзига 
хос кўзгусидир. Вилоятда кечаётган янги-
ланишларни халқ билан боғлаш, ислоҳот-
ларнинг мазмун-моҳиятини тушунтириш, 
одамларнинг ҳаётидаги ўзгаришларни ёри-
тиш, муаммоларни очиқ кўрсатиш ва жа-
миятдаги ижобий ташаббусларни кенг тар-
ғиб қилишда журналистларнинг зиммасига 
катта масъулият тушмоқда. Бу эса биз каби 
ёш қаламкашларни ўз устимизда тинимсиз 
ишлаб, профессионал кўникмаларимизни 
доимий равишда ривожлантириб боришга 
ундаяпти.  

Бир сўз билан айтганда, Қашқадарё бу-
гун ўзининг янги тарихини яратмоқда. Бу 
тарихда бунёдкорлик ҳам, меҳнат ҳам бор. 
Ислоҳот ҳам, инсон қадри ҳам бор! Саноат 
ва замонавий технологиялар билан бир қа-
торда адабиёт ва маънавият ҳам мужассам. 
Энг муҳими, бу тарихни халқнинг ўзи ярат-
моқда.

Шу боис, ҳудуд ҳақида сўз кетганда, уни 
биргина жумла билан ифодалаш мумкин: 
бошқа жойда Қашқадарё йўқ!

Райҳон ОБЛОҚУЛОВА,
Мирзо Улуғбек номидаги 

Ўзбекистон Миллий университети 
талабаси

Юксалиш палласи

Қарши шаҳридаги умумий қиймати 30 
миллиард сўмлик “Ногиронлиги бўлган 
шахсларни реабилитация қилиш ва про-
тезлаш маркази” учун янгидан 96 ўринли 
комплекс бино фойдаланишга топширилди. 
Марказ 60 турдан ортиқ 180 та замонавий 
тиббий ускуна билан жиҳозланди ҳамда за-
монавий реабилитация хизмати йўлга қўйил-
ди. Марказнинг 5 нафар шифокори Корея 
давлатида ҳамда 1 нафари Японияда малака 
ошириб келди. Бундан ташқари, Корея давла-
тидан 2 нафар мутахассис жалб этилиб, мар-
каз мутахассислари, тиббиёт бирлашмалари, 
тизим муассасалари мутахассислари замона-
вий реабилитация бўйича ўқитилди.

Бугун ногиронлиги бўлган кишилар 
бандлигини таъминлаш борасида ҳам ти-
зимли ишлар йўлга қўйилган. Хусусан, 
кейинги йилларда вилоятда ногиронлиги 
бўлган шахсларнинг бандлигини таъ-
минлаш ҳисобига имтиёзлардан фойда-
ланиш учун 143 та корхона томонидан 
777 та бўш иш ўрни яратилиб, 4133 на-
фар шахснинг бандлиги таъминланди. 
Бундан ташқари, ногиронлиги бўлган 
шахсларга тўсиқсиз муҳит яратиш бў-
йича ишлар амалга оширилди. Туман 
(шаҳар) кўчаларида ижтимоий кўчалар 
ташкил этилиб, имконияти чекланган 
фуқароларга мослаштириш ишлари да-
вом этмоқда. 40 минг километрдан зиёд 
пиёдалар йўлаклари, 10 дан зиёд чорраҳа, 
150 дан ортиқ автобус мослаштирилди. 

Жамоат транспортларини сотиб олишда 
ногиронлиги бўлган шахслар учун мослаш-

тирилганига алоҳида эътибор қаратилмоқда.
Бугун ногиронлиги бўлган болаларни 

таълим ва ижтимоий хизматлар билан қам-
раб олиш борасида ҳам ижобий натижага 
эришилаётганини таъкидлаш лозим. Жум-
ладан, ҳозир 61 та давлат боғчасида 158 та 
инклюзив гуруҳ ташкил этилиб, 210 нафар 
ногиронлиги бўлган бола қамраб олинди. 
Шунингдек, 467 та мактабда 717 та инк-
люзив синфлар ташкил этилиб, 842 нафар 
ногиронлиги бўлган бола таълимга жалб 
қилинди. Таълим сифатини ошириш мақса-
дида 336 махсус педагог ва 9 ассистент-пе-
дагог фаолияти йўлга қўйилган. Шунингдек, 
143 та мактабда тўсиқсиз муҳит, 168 та таъ-
лим муассасасида коррекцион-ресурс хона-
лари ташкил этилган.

Бундан ташқари, давлат хусусий шерик-
чилик асосида 45 та кундузги парвариш хиз-
мати ташкил этилиб, 738 нафар ногиронлиги 
бўлган бола қамраб олинди. Натижада бола-
ларнинг парвариши билан банд бўлган 196 
нафар онанинг бандлиги таъминланди. Тар-
биячи ва мутахассис шифокорлар томонидан 
олиб борилган “тиббий-коррекцион” ишлар 
натижасида 91 нафар бола соғломлаштирилди 
ва давлат мактабгача таълим ташкилотларига 
чиқарилди. Натижада ногиронлиги бўлган бо-
лаларни таълим ва ижтимоий хизматлар билан 
қамров даражаси 77 фоиздан 90 фоизга етди.

Умуман олганда, амалга оширилган ти-
зимли ўзгаришлар шунчаки муайян соҳадаги 
янгиланиш бўлиб қолмай, давлатнинг фуқа-
ро олдидаги масъулияти ва ижтимоий сиёсат 
мазмунини тўлиқ қайта белгилаб берди. Йил-
лар давомида тўпланиб қолган бюрократик 
тўсиқлар ва ягона мувофиқлаштириш меха-
низми йўқлиги сабаб ортга суриб келинган 
комплекс муаммолар энди аниқ, рақамлаш-
ган ва шаффоф мезонлар асосида ўз ечимини 
топмоқда.



ГАЗЕТАДАГИ МАТЕРИАЛЛАРНИ ЛОТИН ЁЗУВИГА 
АСОСЛАНГАН ЎЗБЕК АЛИФБОСИДА ЎҚИШ  

УЧУН МАЗКУР QR-KODНИ СКАНЕР ҚИЛИНГ.

“ШАРҚ” нашриёт-матбаа акциядорлик компанияси босмахонасида чоп этилди.
Босмахона манзили: Тошкент шаҳри, Буюк Турон кўчаси, 41-уй.

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 

Салим ДОНИЁРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма  Г-846.

29305 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “ШАРҚ” НМАК масъул.

Босмахона телефони: (71) 233-11-07.

“Янги Ўзбекистон” ва “Правда Востока” 
газеталари таҳририяти” ДМ

Манзилимиз:  
100060, Тошкент шаҳри, 
Шаҳрисабз кўчаси, 85-уй

Навбатчи муҳаррир: Жонибек Алижонов
Мусаҳҳиҳ: Насиба Абдуллаева
Дизайнер: Хуршид Абдуллаев

ЎзА якуни — 21:26  Топширилди — 23:10
Қабулхона: (71) 233-56-33
Эълонлар бўлими: (71) 233-70-98

E-mail: info@yuz.uz     
Веб-сайт: www.yuz.uz: (71) 233-47-05

Девонхона ва ишонч телефони: 
(71) 233-56-60

6
www.yuz.uz yuz.uznews yuz.uz_news yuz.uz_newsyuz_official

Бу ерлардан бир замонлар Самарқанд — 
Балх карвон йўли ўтган. Қадимий Монас 
канали (Эски анҳор) ва қудуқлари бу далил-
нинг рост эканига исбот. Тарихий маълу-
мотларга қараганда, Зарафшон дарёси суви 
Қашқадарё воҳасига асрлар давомида Монас 
канали ўзани бўйлаб ҳозирги Кўкдала ҳуду-
ди орқали оққан. Бу сувдан кенг фойдала-
нилган, боғ-роғлар барпо этилган. 

Мўғуллар истилоси даври — XIII асрда 
ирригация қурилмалари бузилиб, ер билан 
яксон этиб ташлангач, бу ерлар ташлан-
диқ ҳолга келиб қолган. Сўлим боғлар ва 
ғаллазорлар қақроқ чўлларга айланган. Бу 
ҳайҳотдай далаларни халқ “Қораянтоқ” 
деб атаган. Бу ерда дарахт кўкармаган, фа-
қат айрим жойларда янтоқ ўсган. Баланд 
ва қалин янтоқзорлар кеч кузда қорайиб, 
дашт шамолларида денгиздай чайқалиб 
ётган. Янтоқзорлар гуллаб, шира боғлагач, 
одамлар аста-секин янтоқ шакарини йиғиб 
олишни ўрганган ва уфққа қадар чўзилган 
яланглик — Қораянтоққа тағин ҳаёт қайт-
ган. У пайтлар дашт қишлоқларида уйлар 
бир-биридан йироқда жойлашиб, илон изи-
га ўхшаш эгри-бугри дала йўллари ва сўқ-
моқлар билан боғланган.

Йиллар ўтиб, сув таъминоти чекланган 
шароитда маҳаллий аҳоли аста-секин атроф-
муҳитнинг табиий имкониятларига мослаш-
ди. Меҳнат ва турмуш тарзининг ўзгариши, 
хусусан, ички йўллар орқали алоқа ўрнатиш 
даштда аҳоли пункти ва хўжалик фаолияти-
нинг маълум даражада сақланиб қолишини 
таъминлади. 

Археологик топилмалар ва тарихий ман-
балар Кўкдала атрофида савдо йўллари бўл-
ганини, Буюк ипак йўлида жойлашгани боис, 
работлар ва карвонсаройлар фаолият олиб 
борганини кўрсатади. Кўкдала даштидан 
ўтган стратегик аҳамиятга эга транзит савдо 

Илгари бу ерларни бир 
манзилдан иккинчисига 
ўтиб кетиладиган, янтоқдан 
бошқа ўсимлик ўсмайдиган  
кенглик деб билишарди. 
Бироқ бугун даштнинг кўҳна 
бағрида бошқача бир суръат, 
шиддат пайдо бўлган. Неча 
йиллар давомида узоғи 
яқин бўлишини кутган, 
ўз тақдирини шу поёнсиз 
замин билан боғлаган 
одамларнинг ҳаётида бугун 
янги бир саҳифа ёзила 
бошланди.

йўлига Шаҳрисабздан бошланган Чироқчи — 
Кўкдала дашт йўли туташиб кетган.

Асрлар давомида шаклланган бундай 
турмуш тарзи ва тарихий савдо чорраҳаси 
сифатидаги мавқе XIX-XX асрларга келиб 
ҳудудий ва маъмурий қайта ташкил этиш 
жараёнларини бошдан кечирди. Яқингача 
Кўкдала дашти тарихан Чироқчи ҳудудининг 
ажралмас қисми сифатида ривожланиб кел-
ди. Аҳоли сонининг муттасил ортиши, деҳ-
қончилик ва чорвачилик кўлами кенгайиши 
натижасида ҳудудда янги аҳоли пунктлари 
пайдо бўлди. Бироқ ягона маъмурий марказ-
га боғланган, географик жиҳатдан ниҳоятда 
катта майдонни эгаллаган бу ҳудудда вақт 
ўтиши билан бошқарув қийинчиликлари тўп-
ланиб борди.

Хусусан, Кўкдала ҳудуди аҳолиси учун 
туман маркази ҳисобланган Чироқчи шаҳри-
га бориб-келиш катта машаққатга айланди. 
Айрим узоқ қишлоқлардан марказгача бўлган 
масофа 100 километрдан ортиб, оддий бир 
маъмурий ҳужжат олиш ёки тиббий хизмат-
дан фойдаланиш учун кунлаб вақт ва ортиқча 
маблағ талаб қилинарди. Мактаблар ва тиб-
биёт муассасаларининг етишмаслиги, мав-
жудларининг эса эскилиги, электр энергияси, 
ичимлик сув ва газ таъминотидаги сурункали 
узилишлар аҳолининг турмуш даражасини 
кескин пасайтирди. Ҳудудда саноат корхона-
лари ва янги иш ўринларининг йўқлиги са-
бабли ишсизлик даражаси ортиб, аҳолининг 
ижтимоий ҳимояга муҳтож қатлами кенгай-
ди. Ягона туман ҳокимлиги ва мутасадди 
ташкилотлар эса жуда катта майдон ва аҳоли-
га эга ҳудудни бирдек назорат қилиш, муам-
моларни ўз вақтида ҳал этиш ва молиявий ре-
сурсларни тенг тақсимлаш имкониятига эга 

эмас эди. Бундай оғир ижтимоий-иқтисодий 
ва инфратузилмавий инқироз йиллар давоми-
да тўпланиб, ҳудудни замон талабларига мос 
равишда тубдан ислоҳ қилишни ҳаётий зару-
ратга айлантирди.

2021 йил 11 октябрь куни Президентимиз 
Қашқадарё вилоятига ташриф буюрди. Дав-
латимиз раҳбари сайловолди учрашувлари 
давомида Қашқадарё аҳолиси билан мулоқот 
қилди. Мамлакатимиз етакчиси ўз нутқида 
туман аҳолисининг марказга қатнашидаги 

муаммолар, йўл ва инфратузилма масалала-
ри, маъмурий хизматларнинг барча қишлоқ-
ларга бирдек етказиб берилишини таъмин-
лаш зарурлигини қайд этди. Шу муносабат 
билан Чироқчи туманини иккита мустақил 
туманга ажратиш таклифини билдирди. Бу 

таклиф аҳолининг эҳтиёжлари ва ҳудуднинг 
келгуси тараққиёти нуқтаи назаридан ўта 
муҳим аҳамиятга эга эди.

Президентимиз томонидан илгари сурил-
ган бу таклиф нафақат Чироқчи аҳолиси, бал-
ки бутун мамлакат аҳли учун муҳим ўзгариш-
лардан бири сифатида баҳоланди. 2022 йил  
2 март куни Олий Мажлис Қонунчилик пала-
тасининг ялпи мажлисида Кўкдала туманини 

ташкил этиш тўғрисидаги масала расман му-
ҳокама қилинди. Мажлисда янги ташкил эти-
ладиган туманга Чироқчи ҳудудидан 177 минг 
аҳоли яшайдиган 171 минг гектар ер майдони 
ажратилиши таъкидланди. Шунингдек, янги 
туман ташкил этиш масаласида ижтимоий-иқ-
тисодий омиллар ҳам эътиборга олинди. 

2022 йил 17 март куни Олий Мажлис Се-
нати йиғилишида Кўкдала туманини ташкил 
этиш тўғрисидаги тегишли қарор қабул қи-
линди. Шу кундан бошлаб Кўкдала тумани 
мустақил маъмурий бирлик сифатида фао-
лиятини бошлади.

Яшил, кенг ва ҳосилдор дала

Янги туман номини танлашда ҳудуднинг 
тарихий ва географик хусусиятлари ҳисоб-
га олинди. “Кўкдала” номи ўзбек тилида 
“яшил, кенг ва ҳосилдор дала” маъносини 
англатади. Мазкур ном ҳудуднинг табиий 
бойликлари, деҳқончилик ва чорвачилик 
учун мос шароити, шунингдек, бу ерда 
яшовчи аҳолининг тарихий урф-одатларига 
мос келади.

Ҳудуд расман туман мақомини олгунига 
қадар ҳам маҳаллий аҳоли орасида ва маъму-
рий-ҳудудий чегараларда Кўкдала номи би-
лан машҳур бўлган. Чироқчи тумани тарки-
бида бўлган даврлардаёқ бу ҳудуддаги асосий 
қишлоқлар ва ҳудудий массивлар айнан ушбу 
ном билан атаб келинган. Яъни бу ном ҳудуд 
учун янги эмас.

— Кўкдала ҳудуди бир нечта йирик йўл 
чорраҳалари туташган, Чироқчи тумани-
нинг бошқа олис ҳудудларига нисбатан 
инфратузилмаси ва иқтисодий фаоллиги 
юқори бўлган марказий нуқта ҳисобла-
нади, — дейди Кўкдала тумани ҳокими 

Хуррам Жўраев. — Шу боис, унинг рамзий 
номи сифатида Кўкдаланинг танланишида 
жойлашувнинг логистик қулайлиги катта 
роль ўйнади. Давлатимиз раҳбари 2022 
йил 21 апрель куни вилоятга ташрифи чо-
ғида Кўкдала туманини ташкил этиш ҳақи-
да гапирганда: “Кўкдала туманини ташкил 
этишдан асосий мақсад бу ерда яшайди-
ган 182 минг нафар аҳоли учун муносиб 

турмуш шароитини яратиш, ҳудудни иқ-
тисодий ривожлантириш, аҳоли бандли-
гини таъминлаш бўйича ишларимизни 
янги босқичга кўтаришдир”, деган эди. 
Ўша йили мамлакатимиз етакчиси Кўкда-
ла туманининг маъмурий маркази Еттитом 
шаҳарчасида инфратузилмани ривожлан-
тириш лойиҳаси билан танишди. Лойиҳага 
кўра, Еттитом шаҳарчасида туман ҳоким-
лиги ва маҳаллий идоралар учун бинолар, 
“Янги Ўзбекистон” массиви, боғча ва мак-
таблар, поликлиника, истироҳат боғи, хиз-
мат кўрсатиш ва савдо мажмуалари барпо 
этишга старт берилди.

Туман маъмуриятининг шаклланиши  
мустақил ва замонавий бошқарув тизимини 
яратиш йўлидаги муҳим қадам эди. Ўтган 
тўрт йил давомида бу гаплар ўз исботини 
топди. Еттитом шаҳарчасида режалаштирил-
ган барча маъмурий бинолар фойдаланишга 
топширилиб, янги Еттитом шаҳарчаси қад 
ростлади.

Хусусан, шаҳарчада 120 ўринли марказий 
шифохона ва тиббиёт бирлашмаси аҳолига 
кенг тармоқли хизмат кўрсатишни бошла-
ди. Эътиборлиси, туман ҳокимлиги биноси 
мамлакатимизда янги тажрибанинг бошлани-
ши бўлди. Бу ерда 38 та давлат идораси бир 
жойда жамланган. Бу аҳолига катта қулайлик 
яратмоқда. Авваллари бирор юмуш юзасидан 
олис масофаларни босиб, Чироқчи тумани 
идораларига қатнаган фуқаролар энди бар-
ча хизматларни ўзига яқин жойда оляпти. 
Ўтган давр мобайнида 20 дан ортиқ мактаб 

биноси, 60 га яқин боғча, маҳалла маъмурий 
бинолари қурилди. Олдин бутун ҳудудда 
атиги учта боғча бўлганини ҳисобга олсак, 
бу рақамлар жуда катта аҳамият касб этади. 
Бундан ташқари, туманнинг кўркига кўрк 
қўшган, 9000 дан ортиқ китоб захирасига эга 
замонавий кутубхона ва бир қанча марказлар-
ни бағрига олган маънавият маскани биноси 
ва спорт саройи, маданият саройи ҳамда му-
сиқа мактаби фойдаланишга топширилди.

* * *
Умумий майдони 5 072 квадрат метр бўл-

ган уч қаватли AT парк биносида “MAAB 
Innovation” компанияси ва резиденти ҳисоб-
ланган экспортчи компания — “Unicall” офи-
си жойлашган. Иқтисодий салоҳиятни фаол 
ошириш ва аҳолини иш ўринлари билан таъ-
минлаш мақсадида AT парк туман ҳокимияти 
билан биргаликда қулай бизнес муҳити ва ри-
вожланган инфраструктурани яратиш бўйича 
саъй-ҳаракатларни бирлаштирди.

Хусусан, AT парк филиалида “Zero Risk” 
дастурига қизиқиш билдирган компания-
лар фаолиятини бошлаш учун барча зарур 
шароитлар яратилган. Бундан ташқари, фи-
лиалнинг ҳар бир қаватида коворкинг зона 
мавжуд. У ерда фрилансерлар ўз лойиҳалари 
устида қулай шароитларда ишлаши мумкин. 
Кўкдала туманидаги AT парк филиалида мах-
сус таълим синфлари ҳам ташкил этилган. Бу 
ерда барча хоҳловчилар сифатли AT таълими 
олиши ва чет тилларини ўрганиши, келгусида 
туманни тарк этмаган ҳолда етакчи хорижий 
компанияларда ишлаши мумкин. Ушбу мақ-
садни амалга оширишда “MAAB Innovation” 
аутсорсинг соҳасида халқаро бозор билан 
муваффақиятли фаолият олиб бораётган ўз-
бек AT компанияси ёрдам беради. “MAAB” 
маҳаллий ёшларни талаб юқори бўлган AT 
йўналишларида ўқитмоқда.

Ушбу ташкилотда таълим курсини му-
ваффақиятли тамомлаган талабалар “MAAB 
Innovation” компаниясида кафолатланган 
иш ўрнига эга бўлиши ва АҚШдаги йирик 
AT корхоналар лойиҳаларини амалга оши-
риши мумкин. Кўкдала туманида йирик AT 
ва аутсорсинг компаниялари жойлашган, 
шунингдек, янги иш ўринлари яратилган. AT 
парк Кўкдала филиали ҳамда AT Community 
of Uzbekistan ҳамкорлигида кўкдалалик 
ёшлар учун муҳим семинарлар ўтказиб 
келинмоқда. 

— Кўкдала ёшлари республика миқёси-
даги нуфузли танловларда муносиб иштирок 
этиб, юқори натижаларга эришди, — дейди 
AT парк Кўкдала филиали менежери Омад 
Жўрақулов. — Хусусан, Promising AT Project 
IdeaThon танловида ёшларимиз ўзларининг 
инновацион лойиҳалари билан қатнашиб, 
фахрли 1-ўринни эгаллади. Шунингдек, AI 
Hackathon танловида сунъий интеллектга 
асосланган инновацион ечимлари билан иш-
тирок этиб, фахрли 2-ўринни қўлга киритди. 
Мазкур ютуқлар AT парк Кўкдала филиалида 
олиб борилаётган таълим сифати, амалий ло-
йиҳалар ва ёшларнинг салоҳияти йилдан-йил-
га ортиб бораётганини яққол намоён этади.

Бугунги кунда Кўкдала туманида AT парк 
тизимида 3 та резидент корхона фаолият 
юритмоқда. Ушбу резидентлар томонидан 
ахборот технологиялари соҳасида хизматлар 
кўрсатилиб, янги иш ўринлари яратиляпти. 
Шунингдек, AT парк кўмагида 3 нафар ёш 
фрилансер халқаро онлайн платформалар 
орқали хорижий буюртмачилар билан ишлаб, 
экспорт хизматларини йўлга қўйган. Бу эса 
туманда рақамли хизматлар экспортини ри-
вожлантириш ва ёшлар бандлигини таъмин-
лаш борасидаги муҳим натижалардан бири 
ҳисобланади.

Халқаро брендга 
айланган тарвуз

Бугунги кунда Кўкдала тарвузлари ўзи-
нинг эртапишарлиги, ширин таъми ва юқо-
ри сифати билан нафақат ички бозорларда, 
балки хорижий давлатларда ҳам катта та-
лабга эга бўлиб бормоқда. Туманда етишти-
рилаётган маҳсулотларнинг экспорт ҳажми 

йилдан-йилга ортиб, ҳудуд иқтисодий сало-
ҳиятининг янада мустаҳкамланишига хиз-
мат қилмоқда.

Кўкдала деҳқонлари апрель ойининг охи-
ри ва май ойининг бошларидаёқ бозорларга 
янги узилган тарвузларни олиб чиқмоқда. 
Бу ҳудудда йилнинг тўрт фаслида ҳам тарвуз 
узилмайди, ички ва ташқи бозорларга маҳсу-
лот кетма-кет етказиб берилади. Деҳқонлар 
маҳаллий иқлим ва мавжуд имкониятлар-
дан унумли фойдаланиб, тарвуз етиштириш 
ҳамда сақлашнинг сирларини ўзлаштирган. 
Кўкдала, Ўтамайли ва уларга ёндош маҳалла-
ларда қўлбола усулда тикланган оддий иссиқ-
хоналарни кўриш мумкин. Бундай иссиқхо-
налар жуда оддий ва камхарж бўлиб, одатда 
бир мавсум учун қурилади ва кейин йиғиш-
тириб олинади. Чунки бир жойга иккинчи 
йил қайта тарвуз экиш кутилган ҳосилни 
бермайди. Кўкдалада ёзнинг иссиқ ва қуруқ 
келиши, қуёш нурининг мўллиги ва сув таъ-
миноти тарвуз етиштириш учун жуда қулай.

— Кўкдалада тарвуз органик усулда, яъни 
кимёвий воситалардан имкон қадар кам фой-
даланилган ҳолда етиштирилади, — дейди 16 
йиллик тажрибага эга миришкор Яхшимурод 
Қобилов. — Суғорилмайдиган лалми ерлар-
нинг унумдорлигини сақлаш учун навбатлаб 
экиш тизими қўлланади. Бир йил ғалла экил-
ган ерга келаси йили дам берилиб, кузда ёки 
эрта баҳорда шудгорланади. Лалми тарвузлар 
ширинлиги ва узоқ муддат сақланиши билан 
ажралиб туради. Самарқанд вилояти билан 
чегарадош ва адирликлар бағрида жойлаш-
ган Шўрқудуқ қишлоғи аҳолиси лалми тарвуз 
етиштириш ҳамда уни табиий усулда узоқ 
сақлаш бўйича катта тажрибага эга. Кузда йи-
ғилган ҳосил адирликлар бағрида, 15-30 метр 
пастликда қазилган махсус ертўлаларда сақ-
ланади. Ҳар бир ертўланинг баландлиги 2-2,5 
метр, кенглиги 3-3,5 метр, узунлиги эса 20-50 
метрни ташкил этади. Ушбу жойларда ҳарорат 
йил давомида бир хил сақлангани боис, тар-
вузлар ўз таркиби ва таъмини йўқотмайди.

Кўкдала тарвузлари ички бозордан ташқа-
ри дунёнинг бир қатор мамлакатларига экс-
порт қилинади. 2022 йилда туманда томчила-
тиб суғориш технологияси асосида 10 минг 
гектар майдонга тарвуз экилган бўлса, ўтган 
йилда умумий майдон 25 минг гектарга етди. 
Бунинг эвазига 19 минг нафар аҳоли доимий, 
21 минг нафари эса мавсумий иш билан таъ-
минланди.

Бундан ташқари, Қашқадарё вилояти-
нинг Кўкдала туманида фитосанитария ва 
санитария хизматларини мувофиқлаштириб 
турувчи махсус “Тарвуз экспорти штаби” 
ташкил этилган. Ушбу штаб тарвуз етиш-
тирувчилар, экспортёрларга кўмаклашишга 
мўлжалланган. Бугунги кунда Кўкдала, Ко-
сон, Чироқчи ва бошқа туманлардаги 679 на-
фар фермер ва деҳқон хўжалигига қарашли 
20 минг гектардан ортиқ майдон рақамлаш-
тирилиб, ҳар бир ер участкасининг “Дала 
ID” маълумотлари шакллантирилди. Бу эса 
маҳсулотнинг келиб чиқиш манбаи ва фито-
санитар ҳолатини тўлиқ кузатиб бориш им-
конини яратмоқда. 

Айни пайтда Қашқадарё тарвузлари Рос-
сия, Қозоғистон, Қирғизистон, Мўғулистон, 
Беларусь, Грузия ва Латвия каби давлатлар 
бозорларига экспорт қилинмоқда. Жорий 
мавсумда 59 минг 779 тонна тарвуз экспорт 
қилиниб, 22,45 миллион долларга тенг маҳ-
сулот жаҳон бозорига чиқарилган.

Ҳудудда маҳаллий тадбиркорлар томони-
дан ташкил этилган сув тежамкор ускуна иш-
лаб чиқарувчи цехлар ҳам борки, ушбу кор-
хоналарда тарвуз майдонларида фойдаланиб, 
кейин  чиқинди сифатида ташлаб юборилган 
полиэтилен материаллардан турли ўлчамда-
ги шланг ва қувурлар ишлаб чиқарилади. 
Бундай ташаббуслар нафақат сувни тежаш 
ва ер унумдорлигини ошириш, балки атмос-
фера ҳамда замин ифлосланишининг олдини 
олишга ҳам хизмат қилади.

Шундай замонавий саноат корхоналари-
дан бири “S PROMAX PLAST PREMIUM” 
бўлиб, у 2024 йил декабрь ойида ташкил 
этилган. Ушбу корхона ишлаб чиқариш 
жараёнларида экологик хавфсизлик ва ре-
сурслардан оқилона фойдаланишга алоҳида 
эътибор қаратмоқда. Корхонада саноат плас-
тик чиқиндиларини қайта ишлаш тизими 
жорий этилган. Лойиҳа доирасида ҳар йили 
900 тоннагача пластик саноат чиқиндилари 
қайта ишланади. Натижада илгари хориждан 
импорт қилинган айрим қимматбаҳо кимёвий 
хомашёлар ўрнини маҳаллий қайта ишланган 
хомашё босмоқда. 

Хулоса қилиб айтганда, Кўкдала аллақа-
чон харитадаги маъмурий бирлик чегара-
сидан чиқиб, улкан ижтимоий-иқтисодий 
янгиланишнинг амалий ифодасига, рамзла-
ридан бирига айланиб бўлди. Олдин деярли 
барча имкониятлари чекланган ҳудуд қисқа 
вақт ичида замонавий қиёфа касб этиб, ри-
вожланишнинг янги суръатини кўрсатяп-
ти. Йўллар, мактаблар, шифохоналар, иш 
ўринлари, маърифатга, санъатга берилган 
эътибор — буларнинг барчаси халқпарвар 
сиёсат самарасидир. Бугунги замонавий 
туманлар қаторидан Кўкдала ҳам муносиб 
ўрин эгаллаётгани, ҳудудда ҳаёт сифати-
нинг ўзгариб, ишбилармонлик муҳити, йўл-
транспорт ва ижтимоий инфратузилманинг 
шиддат билан тараққий этиб бораётгани бу 
ўсиш ва ўзгаришлар вақтинчалик ташаббус 
эмас, балки аниқ ҳисоб-китобга асосланган 
тизимли тараққиёт натижаси эканини кўр-
сатмоқда.

Азизбек ЮСУПОВ, 
“Янги Ўзбекистон” мухбири

